
Монгол Улсын Их Хурлын 2011 оны намрын ээлжит чуулганы 2012 оны 02 дугаар сарын 10-ны өдөр (Баасан гариг)-ийн хуралдаан 10 цаг 35 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав. 

​​​

Чуулганы нэгдсэн хуралдаанд ирвэл зохих 76 гишүүнээс 48 гишүүн 63.1 ирж, 69.7 хувийн ирцтэй байв. Үүнд: 


Чөлөөтэй: Х.Бадамсүрэн, Н.Батбаяр, С.Батболд, Ц.Баярсайхан, Л.Гантөмөр, Д.Ганхуяг, Ц.Даваасүрэн, Д.Одхүү, Р.Раш, Ц.Сэдванчиг, Ч.Улаан, М.Энхболд, Ө.Энхтүвшин;

Өвчтэй: Ц.Батбаяр, С.Баяр, Даш.Зоригт, С.Ламбаа, Х.Наранхүү, Б.Чойжилсүрэн;

Тасалсан: Н.Алтанхуяг, Р.Амаржаргал, Д.Арвин, Х.Баттулга, Л.Болд, Х.Жекей, Э.Мөнх-Очир, Ш.Сайхансамбуу, Д.Энхбат;

Хурал орхисон (тасалсан): З.Алтай-0:30, Д.Балдан-Очир-0:30, Ж.Батсуурь-2:00, Б.Бат-Эрдэнэ-1:20, Г.Баярсайхан-0:50, С.Баярцогт-1:10, Р.Буд-0:20, Л.Гансүх-0:30, Р.Гончигдорж-0:30, Л.Гүндалай-0:50, Д.Дамба-Очир-1:00, Ц.Дашдорж-0:40, Д.Дондог-0:20, Д.Загджав-0:30, Г.Занданшатар-0:50, Д.Кёкүшюзан Батбаяр-0:30, Д.Лүндээжанцан-1:30, Д.Одбаяр-1:10, Д.Очирбат-1:00, Ж.Сүхбаатар-0:30, Х.Тэмүүжин-0:40, Д.Тэрбишдагва-0:30, Д.Хаянхярваа-1:00, Ч.Хүрэлбаатар-0:40, Ц.Цэнгэл-0:50, О.Чулуунбат-0:40, Ж.Энхбаяр-1:00, З.Энхболд-0:20;
Улсын Их Хурлын дарга Д.Дэмбэрэл “Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай, Төрийн албаны тухай хуульд өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай, Авлигын эсрэг хуульд нэмэлт, өөрчлөлт оруулах тухай” Монгол Улсын хуулийн төслийн эцсийн найруулгуудыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (10:40)

Нэг. Нэгдсэн бүртгэл, мэдээллийн түр хорооны даргыг сонгох тухай асуудал
Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Тайшир, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав. 

Нэгдсэн бүртгэл, мэдээллийн түр хорооны санал, дүгнэлтийг Улсын Их Хурлын гишүүн С.Бямбацогт танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Д.Дэмбэрэл: - Нэгдсэн бүртгэл, мэдээллийн түр хорооны даргад нэр дэвшигч Улсын Их Хурлын гишүүн Наваансамдангийн Ганбямбыг дэмжье. 

Зөвшөөрсөн:
30

Татгалзсан:

11

Бүгд:


41

73.2 хувийн саналаар дэмжигдлээ. 

Улсын Их Хурлын дарга Д.Дэмбэрэл “Түр хорооны даргыг сонгох тухай” Улсын Их Хурлын тогтоолын төслийн эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх тогтоолын эцсийн найруулгыг сонсов. (10:45)
Уг асуудлыг 10 цаг 45 минутад хэлэлцэж дуусав.

Хоёр. Зээлийн батлан даалтын сангийн тухай хууль, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Аж ахуйн нэгжийн албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүд (эцсийн хэлэлцүүлэг)
Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, Монголбанкны Хяналт, шалгалтын газрын захирал Д.Лхагвасүрэн, Монголбанкны Хуулийн хэлтсийн захирал Г.Эрдэнэбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхцэцэг, Улсын Их Хурлын Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав. 

Зээлийн батлан даалтын сангийн тухай хууль, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Аж ахуйн нэгжийн албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн А.Тлейхан танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Э.Бат-Үүлийн асуусан асуултад Улсын Их Хурлын гишүүн Р.Буд хариулж, тайлбар хийв. 
Д.Дэмбэрэл: - Зээлийн батлан даалтын сангийн тухай хуулийн төслийг баталъя. 
Зөвшөөрсөн:
36

Татгалзсан:

11

Бүгд:


47

76.6 хувийн саналаар хууль батлагдлаа. 

Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн:
36

Татгалзсан:

11

Бүгд:


47

76.6 хувийн саналаар хууль батлагдлаа. 

Жижиг, дунд үйлдвэрийн тухай хуульд нэмэлт оруулах тухай хуулийн төслийг баталъя. 
Зөвшөөрсөн:
33
Татгалзсан:

14
Бүгд:


47

70.2 хувийн саналаар хууль батлагдлаа. 

Аж ахуйн нэгжийн албан татварын тухай хуульд нэмэлт оруулах тухай хуулийн төслийг баталъя. 

Зөвшөөрсөн:
33

Татгалзсан:

14

Бүгд:


47

70.2 хувийн саналаар хууль батлагдлаа. 

Засгийн газрын тусгай сангийн тухай хуульд нэмэлт оруулах тухай хуулийн төслийг баталъя. 

Зөвшөөрсөн:
33

Татгалзсан:

14

Бүгд:


47

70.2 хувийн саналаар хууль батлагдлаа. 

Уг асуудлыг 11 цаг 00 минутад хэлэлцэж дуусав.

Гурав. “Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төсөл
Хэлэлцэж буй асуудалтай холбогдуулан Сангийн сайд Д.Хаянхярваа, Гадаад харилцааны сайд Г.Занданшатар, Сангийн яамны Зээл, тусламжийн бодлого, хамтын ажиллагааны газрын орлогч дарга Т.Доржханд, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Тайшир, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав. 


Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төслийг Сангийг сайд Д.Хаянхярваа, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Р.Гончигдорж нар танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Э.Бат-Үүл, Л.Гүндалай нарын асуусан асуултад Сангийн сайд Д.Хаянхярваа, Гадаад харилцааны сайд Г.Занданшатар, Сангийн яамны Зээл, тусламжийн бодлого, хамтын ажиллагааны газрын орлогч дарга Т.Доржханд нар хариулж, тайлбар хийв. 


Улсын Их Хурлын гишүүн Э.Бат-Үүл, Н.Ганбямба, Я.Батсуурь, Л.Гүндалай, Су.Батболд нар санал хэлэв. 

Д.Дэмбэрэл: - “Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төслийг баталъя. 

Зөвшөөрсөн:
24

Татгалзсан:

26

Бүгд:


50

52.0 хувийн саналаар хуулийн төсөл дэмжигдсэнгүй.  

Уг асуудлыг 11 цаг 40 минутад хэлэлцэж дуусав.

Дөрөв. “Таван толгойн нүүрсний ордыг ашиглах зарим асуудлын тухай” Улсын Их Хурлын 39 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төсөл (Улсын Их Хурлын гишүүн Я.Батсуурь нараас болон Улсын Их Хурлын гишүүн Д.Одбаяр нараас өргөн мэдүүлсэн) (анхны хэлэлцүүлэг)
Хэлэлцэж буй асуудалтай холбогдуулан Сангийн сайд Д.Хаянхярваа, Санхүүгийн зохицуулах хорооны дарга Д.Баярсайхан, “Эрдэнэс-Таван толгой” ХК-ийн гүйцэтгэх захирал Б.Энэбиш, “Эрдэнэс-Таван толгой” ХК-ийн газрын дарга Б.Батбилэг, Эрдэс баялаг, эрчим хүчний яамны Түлшний бодлогын газрын дарга А.Эрдэнэпүрэв, Сангийн яамны Төсвийн бодлогын газрын дарга Б.Батжаргал, Сангийн яамны Төсвийн бодлогын газрын Хүний хөгжил сангийн ажлын албаны дарга О.Хуягцогт, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Доржханд, Улсын Их Хурлын Эдийн засгийн байнгын хорооны зөвлөх Ж.Батсайхан, референт Д.Цэцэгмаа, Ш.Ариунжаргал нарын бүрэлдэхүүнтэй ажлын хэсэг байлцав. 

“Таван толгойн нүүрсний ордыг ашиглах зарим асуудлын тухай” Улсын Их Хурлын 39 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн С.Бямбацогт танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Д.Загджавын асуусан асуултад Улсын Их Хурлын гишүүн С.Бямбацогт, Сангийн сайд Д.Хаянхярваа нар хариулж, тайлбар хийв. 

Улсын Их Хуралд дахь Ардчилсан намын бүлэг уг асуудлаар албан ёсоор завсарлага авч байгааг Улсын Их Хурлын гишүүн Ч.Сайханбилэг мэдэгдэв. 
Асуудлыг хойшлуулахаар тогтов. 

Уг асуудлыг 11 цаг 55 минутад хэлэлцэж дуусав.

Тав. Монгол Улсын Засгийн газар, Олон Улсын хөгжлийн ассоциаци хооронд байгуулсан “Тогтвортой амьжиргаа-II төслийн нэмэлт санхүүжилтийн хэлэлцээр”-ийг соёрхон батлах тухай хуулийн төсөл

Улсын Их Хурлын дэд дарга Н.Энхболд хуралдааныг даргалав. 

Хэлэлцэж буй асуудалтай холбогдуулан Сангийн сайд Д.Хаянхярваа, Сангийн яамны Зээл, тусламжийн бодлого, хамтын ажиллагааны газрын орлогч дарга Т.Доржханд, Бичил санхүүгийн хөгжлийн сангийн Гүйцэтгэх захирал Д.Баярсайхан, Тогтвортой амьжиргаа-II төслийн захирал Ч.Хашцэцэг, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав. 

Монгол Улсын Засгийн газар, Олон Улсын хөгжлийн ассоциаци хооронд байгуулсан “Тогтвортой амьжиргаа-II төслийн нэмэлт санхүүжилтийн хэлэлцээр”-ийг соёрхон батлах тухай хуулийн төслийг Сангийн сайд Д.Хаянхярваа, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Р.Гончигдорж нар танилцуулав. 
Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тэрбишдагвын асуусан асуултад Улсын Их Хурлын гишүүн Р.Гончигдорж, Сангийн сайд Д.Хаянхярваа, Сангийн яамны Зээл, тусламжийн бодлого, хамтын ажиллагааны газрын орлогч дарга Т.Доржханд нар хариулж, тайлбар хийв. 

Улсын Их Хурлын гишүүн Д.Тэрбишдагва, Н.Ганбямба, Э.Бат-Үүл, Ц.Нямдорж нар санал хэлэв. 

Н.Энхболд: - Монгол Улсын Засгийн газар, Олон Улсын хөгжлийн ассоциаци хооронд байгуулсан “Тогтвортой амьжиргаа-II төслийн нэмэлт санхүүжилтийн хэлэлцээр”-ийг соёрхон батлах тухай хуулийн төслийг дэмжье. 

Зөвшөөрсөн:
33

Татгалзсан:

6

Бүгд:


39

84.6 хувийн саналаар дэмжигдлээ. 

Уг асуудлыг 12 цаг 35 минутад хэлэлцэж дуусав. 

Гурав. “Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төсөл (үргэлжлэл)

Хэлэлцэж буй асуудалтай холбогдуулан Сангийн сайд Д.Хаянхярваа, Гадаад харилцааны сайд Г.Занданшатар, Сангийн яамны Зээл, тусламжийн бодлого, хамтын ажиллагааны газрын орлогч дарга Т.Доржханд, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Тайшир, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав. 

Улсын Их Хурлын гишүүн Ц.Нямдорж, Ч.Сайханбилэг нар санал хэлж, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал тайлбар хийв. 

Н.Энхболд: - Хуулийн төслийг нэгдсэн хуралдаанд оролцсон гишүүдийн олонхи дэмжээгүй тул хууль санаачлагчид нь буцаасугай гэсэн тогтоолын төслийг баталъя. 
Зөвшөөрсөн:
2

Татгалзсан:

40

Бүгд:


42

95.2 хувийн саналаар тогтоол дэмжигдсэнгүй.  

Улсын Их Хурлын гишүүн Ц.Нямдоржийн гаргасан, Хуулийн төслийг  дэмжихгүй гэсэн түрүүчийн санал хураалтын дүнг хүчингүй болгоё гэсэн горимын саналыг дэмжье.

Зөвшөөрсөн:
2

Татгалзсан:

40

Бүгд:


42

95.2 хувийн саналаар горимын санал дэмжигдлээ.  

Түрүүчийн санал хураалтын дүнг хүчингүй болгоё гэсэн саналыг дэмжье. 
Зөвшөөрсөн:
33

Татгалзсан:

8

Бүгд:


41

80.5 хувийн саналаар дэмжигдлээ.  

“Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төслийг баталъя. 
Зөвшөөрсөн:
34

Татгалзсан:

7

Бүгд:


41

82.9 хувийн саналаар хууль батлагдлаа.   

Уг асуудлыг 12 цаг 45 минутад хэлэлцэж дуусав. 

Зургаа. Монгол Улсын Засгийн газар, Азийн хөгжлийн банк хооронд байгуулсан “Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөр”-ийн санхүүжилтийн ерөнхий хэлэлцээрийг соёрхон батлах тухай хуулийн төсөл
Хэлэлцэж буй асуудалтай холбогдуулан Сангийн сайд Д.Хаянхярваа, Сангийн яамны Зээл, тусламжийн бодлого, хамтын ажиллагааны газрын орлогч дарга Т.Доржханд, Авто замын газрын дарга Б.Энхтөр, Зам тээвэр, барилга, хот байгуулалтын яамны Зам, тээврийн бодлогын газрын орлогч дарга Х.Гантөмөр, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав. 

Монгол Улсын Засгийн газар, Азийн хөгжлийн банк хооронд байгуулсан “Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөр”-ийн санхүүжилтийн ерөнхий хэлэлцээрийг соёрхон батлах тухай хуулийн төслийг Сангийн сайд Д.Хаянхярваа, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн О.Чулуунбат нар танилцуулав. 
Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Цэнгэлийн асуусан асуултад Сангийн яамны Зээл, тусламжийн бодлого, хамтын ажиллагааны газрын орлогч дарга Т.Доржханд, Авто замын газрын дарга Б.Энхтөр нар хариулж, тайлбар хийв. 

Улсын Их Хурлын гишүүн Д.Оюунхорол санал хэлэв. 

Н.Энхболд: - Монгол Улсын Засгийн газар, Азийн хөгжлийн банк хооронд байгуулсан “Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөр”-ийн санхүүжилтийн ерөнхий хэлэлцээрийг соёрхон батлах тухай хуулийн төслийг дэмжье. 

Зөвшөөрсөн:
31

Татгалзсан:

13

Бүгд:


44

70.5 хувийн саналаар хууль батлагдлаа.   

Уг асуудлыг 13 цаг 00 минутад хэлэлцэж дуусав. 


Долоо. “Азид хамтран ажиллах, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенц”-ийг соёрхон батлах тухай хуулийн төсөл
Хэлэлцэж буй асуудалтай холбогдуулан Сангийн сайд Д.Хаянхярваа, Сангийн яамны Зээл, тусламжийн бодлого, хамтын ажиллагааны газрын орлогч дарга Т.Доржханд, Гадаад харилцааны яамны Гэрээ, эрх зүйн газрын захирал Ч.Баттөмөр, мөн яамны Хөрш орнуудын газрын зөвлөх Б.Баасансүрэн, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав. 

“Азид хамтран ажиллах, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенц”-ийг соёрхон батлах тухай хуулийн төслийг Сангийн сайд Д.Хаянхярваа, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн О.Чулуунбат нар танилцуулав. 

Улсын Их Хурлын гишүүдээс асуулт, санал гараагүй болно. 

Н.Энхболд: - “Азид хамтран ажиллах, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенц”-ийг соёрхон батлах тухай хуулийг баталъя. 
Зөвшөөрсөн:
36

Татгалзсан:

6

Бүгд:


42

85.7 хувийн саналаар хууль батлагдлаа.   

Улсын Их Хурлын дэд дарга Н.Энхболд “Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай,  Монгол Улсын Засгийн газар, Олон Улсын хөгжлийн ассоциаци хооронд байгуулсан Тогтвортой амьжиргаа-II төслийн нэмэлт санхүүжилтийн хэлэлцээрийг соёрхон батлах тухай,  Монгол Улсын Засгийн газар, Азийн хөгжлийн банк хооронд байгуулсан Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөрийн санхүүжилтийн ерөнхий хэлэлцээрийг соёрхон батлах тухай, Азид хамтран ажиллах, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенцийг соёрхон батлах тухай” Монгол Улсын хуулийн төслийн эцсийн найруулгуудыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (18:25)
Хуралдаан 13 цаг 10 минутад  өндөрлөв.  

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН

2011 ОНЫ НАМРЫН ЭЭЛЖИТ ЧУУЛГАНЫ 
2012 ОНЫ 02 ДУГААР САРЫН 10-НЫ ӨДӨР (БААСАН ГАРИГ)-ИЙН 
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Хуралдаан 10 цаг 35 минутад эхлэв.

Д.Дэмбэрэл: - Гишүүдийн энэ өдрийн амар амгаланг айлтгая. 2012 оны 02 дугаар сарын сарын 10-ны өдрийн Улсын Их Хурлын нэгдсэн хуралдааны ирц хангагдсан байна. Нэгдсэн хуралдааныг нээснийг мэдэгдье. 
За нэгдсэн хуралдаанд хэлэлцэх асуудлыг танилцуулъя. Нэгдсэн бүртгэл мэдээллийн түр хорооны даргыг сонгох тухай асуудал. Таван толгойн нүүрсний ордыг ашиглах зарим асуудлын тухай Улсын Их Хурлын 39 дугаар тогтоол нэмэлт, өөрчлөлт оруулах тухай Улсын Их Хурлын тогтоолын төсөл. Улсын Их Хурлын гишүүн Я.Батсуурь болон Д.Одбаяр нараас өргөн мэдүүлсэн төсөл байгаа. Анхны хэлэлцүүлгийг хийнэ. 
Зээлийн батлан даалтын сангийн тухай болон холбогдох бусад хууль нэмэлт, өөрчлөлт оруулах тухай хуулийн төслийн эцсийн хэлэлцүүлэг. Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, БНСУ-ын Засгийн газар хоорондын ерөнхий хэлэлцээрийг соёрхон батлах тухай хуулийн төсөл. 
Азид хамтран ажиллах итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенцийг соёрхон батлах тухай хуулийн төсөл. 
Монгол Улсын Засгийн газар, Олон Улсын хөгжлийн ассоциаци хооронд байгуулсан “Тогтвортой амьжиргаа-II” төслийн нэмэлт санхүүжилтийн хэлэлцээр”-ийг соёрхон батлах тухай хуулийн төсөл. 

Монгол Улсын Засгийн газар, Азийн хөгжлийн банк хооронд байгуулсан “Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөр”-ийн санхүүжилтийн ерөнхий хэлэлцээрийг соёрхон батлах тухай хуулийн төсөл. 

“Тэтгэмжийн хэмжээг өөрчлөн тогтоох тухай”, “Нөхөн олговрын доод хэмжээг шинэчлэн тогтоох тухай” Улсын Их Хурлын тогтоолын төслүүд. Монгол Улсын 2012 оны төсвийн тухай хуулийн төслийг дагалдан өргөн мэдүүлсэн хоёр тогтоол байгаа юм. Анхны хэлэлцүүлгийг хийчихье. Эдгээр асуудлыг өнөөдрийн хуралдаанаар хэлэлцэнэ. 

Бидний баталсан хуулийн эцсийн найруулгууд байна. Энэ эцсийн найруулгыг эхлээд сонсчихъё гишүүд. 
Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн эцсийн найруулгыг сонсъё. Эцсийн найруулгад санал алга байна. Эцсийн найруулгыг сонслоо. 
Төрийн албаны тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Энэ эцсийн найруулгыг сонслоо. 
Эрүүгийн хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүд байна уу? Алга байна. Эцсийн найруулгыг сонслоо. 
Авлигын эсрэг хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо. 
За эхний асуудалдаа оръё. 

Нэг. Нэгдсэн бүртгэл, мэдээллийн түр хорооны даргыг сонгох тухай асуудал
Нэгдсэн бүртгэл, мэдээллийн түр хорооны дарга сонгох тухай асуудлыг хэлэлцье. Нэгдсэн бүртгэл, мэдээллийн түр хорооны санал, дүгнэлтийг Улсын Их Хурлын гишүүн С.Бямбацогт танилцуулъя. 
С.Бямбацогт: - Улсын Их Хурлын дарга, эрхэм гишүүд ээ, 

Улсын Их Хурлын чуулганы хуралдааны дэгийн тухай хуулийн 15.2 дахь хэсгийг үндэслэн түр хорооны даргад нэр дэвшүүлэх тухай асуудлыг Нэгдсэн бүртгэл мэдээллийн түр хороо 2012 оны 02 дугаар сарын 09-ны өдрийн хуралдаанаар хэлэлцээд дараах санал, дүгнэлтийг нэгдсэн хуралдаанд оруулж байна. 

Нэгдсэн бүртгэл, мэдээллийн түр хорооны даргад Улсын Их Хурлын гишүүн Наваансамдангийн Ганбямбыг дэвшүүлсэн Улсын Их Хурал дахь Монгол Ардын Намын бүлгийн саналыг хэлэлцлээ. 

Түр хорооны даргад Улсын Их Хурлын гишүүн Н.Ганбямбын нэрийг дэвшүүлэхээр хуралдаанд оролцсон гишүүд санал нэгтэй дэмжсэн болно. 

Улсын Их Хурлын эрхэм гишүүд ээ, 

Улсын Их Хурлын гишүүн Н.Ганбямбыг нэгдсэн бүртгэл, мэдээллийн түр хорооны даргад нэр дэвшүүлсэн түр хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: - С.Бямбацогт гишүүнд баярлалаа. Нэр дэвшигчээс асуух асуулттай гишүүн байна уу? Алга байна. Үг хэлэх гишүүн байна уу? Алга байна. Гишүүд санал хураалтад бэлтгээд орхъё.
Нэгдсэн бүртгэл, мэдээллийн түр хорооны даргад нэр дэвшигч Улсын Их Хурлын гишүүн Наваансамдангийн Ганбямбыг дэмжье гэсэн санал хураалтыг явуулъя. 

41 гишүүн санал хураалтад оролцож, 30 гишүүн зөвшөөрч, 73.2 хувийн саналаар Н.Ганбямба гишүүнийг түр хорооны даргаар гишүүд томилъё гэж байна. 

Монгол Улсын Их Хурлын Тогтоол. Түр хорооны даргыг сонгох тухай. Монгол Улсын Их Хурлын чуулганы хуралдааны дэгийн 15 дугаар зүйлийн 15.2 дахь хэсгийг үндэслэн Монгол Улсын Их Хурлаас ТОГТООХ нь: 
Нэгдсэн бүртгэл, мэдээллийн түр хорооны даргаар Улсын Их Хурлын гишүүн Наваансамдангийн Ганбямбыг томилсугай. Энэ тогтоолыг 2012 оны 02 дугаар сарын 10-ны өдрөөс эхлэн дагаж мөрдөнө гээд. За тогтоол тэртээ тэргүй батлагдсанд тооцоод явдаг жишгээрээ явчихъя. Тэгэх үү. Тогтоол батлагдлаа. Редакцийн саналтай гишүүн байна уу? Алга байна. Редакцийн саналыг сонслоо. 
Дараачийн асуудал дээр. За гуравдугаар асуудлыг ярьчихъя. 

Хоёр. Зээлийн батлан даалтын сангийн тухай хууль, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Аж ахуйн нэгжийн албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүд (эцсийн хэлэлцүүлэг)
Зээлийн батлан даалтын сангийн тухай болон холбогдох бусад хуульд нэмэлт, өөрчлөлт оруулахдаа хуулийн төслийн эцсийн хэлэлцүүлгийг явуулъя. Эдийн засгийн байнгын хорооны санал, дүгнэлтийг А.Тлейхан гишүүн танилцуулна. А.Тлейхан гишүүнийг индэрт урьж байна. 
А.Тлейхан: - Улсын Их Хурлын дарга, эрхэм гишүүд ээ, 
Зээлийн батлан даалтын сангийн тухай хуулийн төсөл болон Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай, Жижиг дунд үйлдвэрлэлийн тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Засгийн газрын тусгай сангийн хуульд нэмэлт оруулах тухай хуулийн төслийн анхны хэлэлцүүлгийг Улсын Их Хурлын чуулганы 2012 оны 02 дугаар сарын 03-ны өдрийн нэгдсэн хуралдаанаар хийж эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн юм. 
Банк, банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонхи нь хэлэлцэх шаардлагагүй гэж үзсэн тул хууль санаачлагчид нь буцаахаар шийдвэрлэсэн билээ. Эдийн засгийн байнгын хорооноос дэмжиж оруулсан зарчмын шинжтэй 31, найруулгын шинжтэй 8 санал чуулганы нэгдсэн хуралдааны анхны хэлэлцүүлгээр дэмжигдсэн бөгөөд хуулийн төсөлтэй холбогдсон дахин хэлэлцэхээр нээлттэй үлдээсэн асуудал байхгүй болно. 
Эдийн засгийн байнгын хороо 2012 оны 02 дугаар сарын 07-ны өдрийн хуралдаанаараа дээрх хуулийн төслүүдийн эцсийн хэлэлцүүлгийг хийж Улсын Их Хурлын чуулганы нэгдсэн хуралдаанаар хэлэлцүүлэхээр шийдвэрлэснийг та бүхэнд танилцуулж байна. 

Чуулганы нэгдсэн хуралдааны анхны хэлэлцүүлэг дээр олонхийн дэмжлэг авсан саналуудыг хуулийн төсөлд нэмж тусган эцсийн хувилбарын төслийг та бүхэнд тараасан болно. 

Эрхэм гишүүд ээ, 

Эдийн засгийн байнгын хорооноос нэгдсэн чуулганд эцсийн хэлэлцүүлэгт бэлтгэсэн Зээлийн батлан даалтын сангийн тухай болон Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Жижиг дунд үйлдвэрлэлийн тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төслийг хэлэлцэн баталж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: - А.Тлейхан гишүүнд баярлалаа. Байнгын хорооны санал, дүгнэлттэй холбогдуулж асуух асуулттай гишүүн байна уу? За Э.Бат-Үүл гишүүний оруулчихъя. Чуулганы хуралдаанд Д.Баярсайхан Санхүүгийн зохицуулах хорооны дарга оролцож байна. Ж.Сүхбаатар гишүүн асуултаа тавъя. Дараа нь Э.Бат-Үүл гишүүн асуултаа тавина. 
Ж.Сүхбаатар: - За гишүүдийнхээ өглөөний мэндийг хүргэе. Би зүгээр нэг л асуулт асуух гэж байгаа юм. Энд одоо ингээд заалтууд өөрчлөгдсөн юм орчихсон л явж байна л даа. Бид нар сая өнгөрсөн хэд хоног үнийн өсөлт, шатахууны асуудал, бараа бүтээгдэхүүний үнийн өсөлт гээд, махны хомсдол гээд яриад л байна л даа. Тэгээд ярьсаар байгаад л хоёр гурван долоо хоног болчихлоо. Бодит амьдрал дээр өөрчлөлт гарахгүй байгаа юм. Яг тэрэнтэй адилхан сая уржигдар одоо над руу Шарын голоос манай сонгогч залгасан л даа. Энэ хавиар ийм яриа гараад байна. Нөгөө нэг сая төгрөгийн хувьцаа гэдэг чинь юу болов. Заримд нь одоо хөгжлийн бэрхшээлтэй улсуудад өгнө гэж байна. Ахмадуудад нэг сая бэлэн өгнө гэж байна. Нийгмийн нэг тодорхой давхарга үлдэж байна шүү дээ энэ чинь. Оюутан биш, хөгжлийн бэрхшээлтэй биш, ахмадад ордоггүй гээд. 
Зээлийн батлан даалтыг ярьсан юм уу? Би сая энийг С.Бямбацогтыг уншихаар нь зэрэг за уучлаарай. Би хоёр дахь асуудал байна гэж бодоод шууд явчихсан чинь. 
Д.Дэмбэрэл: - Э.Бат-Үүл гишүүн. 

Э.Бат-Үүл: - Би Байнгын хорооноос асуух гэсэн юм. Байнгын хороон дээр энэ жижиг, дунд үйлдвэрийн зээл дээр хоёр зүйл их будилж холигдоод яваад байдаг. Тэр нь юу вэ гэхээр зэрэг яг үнэндээ бол жижиг, дунд үйлдвэрийн зээлийн онцлог нь бол тэр боссон, түлхүүр гардаж авсан жижиг, дунд үйлдвэр өөрөө зээлийн барьцаа болдог. Манай банкууд болохоор барьцаа нэхээд байдаг. Яг үнэндээ бол энэ чинь нийтийн жишиг бол тэр жижиг, дунд үйлдвэр, түлхүүр гардаад авсан тэр жижиг, дунд үйлдвэр өөрөө зээлийн барьцаа. Тэр хөрөнгө өөрөө зээлийн барьцаа болж явдаг. 
Зүгээр одоо жишээ нь жижиг, дунд үйлдвэрийг хүссэн бол газраа үзүүл. Газар чинь тэр жижиг, дунд үйлдвэрийг явуулах тэр инженерийн дэд бүтэцтэйгээ холбогдсон уу, холбогдсон байна. Тэгвэл тэр газар дээр барих. Тэр жижиг дунд үйлдвэрийг чинь угсарч түлхүүр гардуулж өгөх нийлүүлэгч компани чинь, гүйцэтгэгч компани аль вэ гэдэг ийм зүйлүүдийг л хардаг шүү дээ. Ердөө л зарчим тэр шүү дээ. Гэтэл манай банкууд очиход нь зэрэг газраа үзүүлээд байдаг. Инженерийн шугамаа харуулаад байдаг. Дээрээс нь энэ компани бидэнд ингэж гүйцэтгэл дээр нийлүүлж тоног төхөөрөмжийг түлхүүр гардуулах журмаар өгөх юм аа гээд баримтууд байгаад байхад, энэ хийгдсэн гэрээнүүд байгаад байхад чи хөрөнгийн баталгаа аваад ир гээд байдаг байхгүй юу. Жижиг дунд үйлдвэр чинь өөрөө хөрөнгийн баталгаа шүү дээ. Нэг ёсны жижиг дунд үйлдвэрийг лизингээр өгч байгаа хэлбэр шүү дээ. 
Тэгэхээр энд би нэг юм асуух гээд байгаа юм. Тэгэхээр энэ асуултаас болж асуудал бас жаахан ноцтой тавигдах ёстой. Тэр нь юу вэ гэхээр зэрэг би юу асуух гээд байна вэ гэхээр яах вэ тэр жижиг дунд үйлдвэрийн зээлийг өгөхдөө банк урьдчилгаа тодорхой зүйл хэдийгээр газар нь барьцаатай, инженерийн шугамтай, тэр жижиг дунд үйлдвэрийг түлхүүр гардуулах зарчмаар нийлүүлэх компанитай хийсэн гэрээ хэлцэл нь байгаа ч гэсэн бас тодорхой хэмжээний урьдчилгаа банк нэхдэг. Тэр урьдчилгаа өгөхөд нь дэмжлэг үзүүлэх гээд байгаа юм уу? Тэгвэл ойлгомжтой. Энэ жижиг дунд үйлдвэрийн зээлийг батлан даалт бол ямар ч арын хаалгагүй явна. Яагаад гэвэл цаана нь нөгөө стандарт нь нэгэнт хийгдсэн учраас. Шаардлага нь нэгэнт хийгдсэн учраас жижиг дунд үйлдвэрийн зээл ямар ч арын хаалгагүй явна. Эсвэл зүгээр барьцаа хөрөнгөгүй гэж банкуудын шаардаж байгаа улсуудад Засгийн газар батлан даалт гаргах гэж байгаа юм уу? Энэ бол асуудал ноцтой болчихно шүү дээ. Жишээ нь энэ нэлээн улс төрийн шинжтэй асуудал болж хувирч байгаа. Одоо ярьж байгаа шүү дээ. Орон нутагт жижиг дунд үйлдвэрийг одоо Ардчилсан намынханд өгдөггүй. Ардын намынханд өгдөг. Орон нутгийн удирдлага гээд одоо байнга ийм яриа байж байгаа шүү дээ. Тэгэх юм бол наадах чинь хэрвээ ийм харсаар байтал баталгаа барьцаа болж байгаа зүйл нь тодорхойгүй, Засгийн газар батлан даалт гаргах юм бол наадах чинь улс төрийн зээл болчихвол яах юм бэ? Тийм хоёр зүйл байна. Хариулж өгөөч. 
Д.Дэмбэрэл: - За хэн хариулах вэ? Эдийн засгийн байнгын хорооны дарга хариулна. За илтгэгч хариулчих уу? За Р.Буд хариулах уу? За Р.Буд. 
Р.Буд: - Э.Бат-Үүл гишүүний асуултад хариулъя. Тэгэхээр энэ Зээлийн батлан даалтын тухай хуулийг бас санаачилсан гишүүнийх нь нэг байгаа. Дээр нь бас Байнгын хорооны үүргийг хүлээж аваад өчигдрөөс эхлээд ажиллаж байна. Ингээд таныг бас болгоомжилж байгаа асуудал байгаа. Гэхдээ Арилжаа, зээлийн батлан даалтын сангийн тухай хуулийг хоёр гурван үе шаттай хэлэлцсэн. Энэ хэлэлцэх явцад энэ асуудлыг ерөөсөө нэгдүгээрт нь хөндөж яриагүй юм. 
Хоёрдугаарт нь, сая бас Монгол Улсын Ерөнхий сайдын ивээл доор жижиг, дунд үйлдвэрлэл эзэмшигчдийн анхдугаар улсын зөвлөгөөн боллоо. Энэ үед чинь одоо бас энэ асуудлуудыг ярьсан. Үүнтэй холбогдуулаад ерөөсөө зээл авч байгаа процедурыг нь өөрийг нь арилжааны банкуудаар дамжуулахгүй бол энэ одоо ёстой замбараагүй зүйл болно гэдэгтэй та ч гэсэн санал нэг байгаа. 
За арилжааны банкаар дамжуулаад зээл олгоход ямар бэрхшээл учирч байна вэ гэхээр хэрвээ зээлийн барьцаа хөрөнгөгүй бол зээл олгохгүй гэсэн хуучин хуулийн тогтолцоо явж байгаа. Тэгэхээр тэр зээл олгохгүй байгаа нөхцөлд бас одоо алтан гартай юм хийе гэсэн, ялангуяа зах зээлийн харилцаанд шилжих үед өөрийн хөрөнгөгүй болчихсон, зээлийн батлан даалт ухаандаа барьцаа хөрөнгөгүй ийм улсууд, аж ахуйн нэгж байна. Тийм учраас энэ хэмжээг нь ухаандаа энэ улсууд л одоо таны үгэндээ хэлээд байгаа тэр нам эвслээр хамаарсан юм бол байгаа байх аа. Тийм улсуудад зээл олгох нөхцөлийг бүрдүүлэх гэж хийж байгаа юм. Энэ зээлийг бид нар анх хуулийн төсөл өргөн барихдаа зээлийн сан нь 3.0 тэрбум орчим төгрөг байг гэж хийсэн. Тэгээд сая энэ хуулийг хэлэлцэх явцад ийм хатуу лимит тогтоохоо байя. Зээлийн сангийн бүрдлийнх нь статъяг батлаад өгчихье. Тэгээд Засгийн газар зээлээ бүрдүүлэг. Харин энэ зээлийн батлан даалтын сантай хамааруулаад 20.0 хувь хүртэл хэмжээний зээлийн батлан даалтыг энэ сан гаргах тийм эрх зүйн зохицуулалтыг хийж өгч байгаа юм нэгдүгээрт. 
Хоёрдугаарт нь, тухайн зээл авагч арилжааны банк дээр очоод төслөө танилцуулахад мөн одоо процедурын хувьд тэндээс одоо шинжээчид гараад тэр зээлийн хүссэн өргөдөлд нь дүгнэлт хийх юм. Дүгнэлт хийгээд тооцоод энэ зээл авах гэж байгаа аж ахуйн нэгж, энэ иргэн бол үнэхээр үр дүнтэй жижиг, дунд үйлдвэрлэлийн юм байна. Эдийн засгийн хувьд үр ашигтай юм байна. Бас хэдэн ажлын байр бий болгох юм байна. Гагцхүү энэ нөхөрт нөгөө барьцаа хөрөнгө нь байхгүй байгаа юм байна. Тийм учраас барьцаа хөрөнгийнх нь 60.0 хүртэл хувийг тэр зээлийн батлан даалтын сангаас гаргах ийм л зохицуулалт хийгдэж байгаа. Тийм учраас энд янз бүрийн дампуурна ч гэдэг юм уу тийм ойлголт байхгүй. Нэгдүгээрт. 
Хоёрдугаарт нь, ухаандаа бусад таны болгоомжилж байгаа зүйлүүд бол энэ хуулиар бүрэн хаагдаж байгаа гэдгийг хэлье. Зүгээр өнгөрсөн жилүүдэд олгосон жижиг, дунд үйлдвэрлэлийн зээлийн тухай асуудлыг сая энэ зөвлөгөөн дээрч их ярьсан. Ер нь бол үр дүнтэй зээл болж байгаа шүү. Сүүлийн жилүүдэд та бидний хамтын ажиллагааны үр дүнд 60.8 тэрбум төгрөгийг жижиг, дунд үйлдвэрлэлийн зээлээр улсын төсвөөс баталж олгосон. Энэний үр дүнд одоо олон жижиг үйлдвэрүүд бий болж. Нийт дүнгээрээ тэр одоо сая яах вэ 70 гаруй мянган ажлын байр бий болгоё гэж байгаа. Тэрний 70, 80-аад хувь нь энэ жижиг, дунд үйлдвэрлэлийн зээлээс олгогдсон ажлын үр дүнд бий болсон ажлын байрууд байгаа юм. Тийм учраас энэ дээр одоо янз бүрийн асуудал гарахгүй. Энэ таны болгоомжилж байгаа зүйлүүд энэ хуульд үндсэндээ бүрэн тусгагдсан гэж хэлэх байна. 
Д.Дэмбэрэл: - Баярлалаа. Гишүүд асуултаа асуулаа. За Э.Бат-Үүл тодруулчих. 
Э.Бат-Үүл: - Тэгэхээр би Р.Буд гишүүнээс асууя. Энэ хуулийг хүчин төгөлдөр болох хугацааг сонгуулийн дараа гэж тавьж болох уу? Нэгдүгээрт. 
Хоёрдугаарт, үнэхээр жижиг, дунд үйлдвэрийн шаардлага бидэнд маш их байгаа л даа. Өнөөдөр шинэ бүтээн байгуулалтын үр дүн орон сууцжуулах хөтөлбөрийг хэрэгжүүлэхэд л орон сууцны барилга, материалын хангамж байхгүй байна л даа. Аргагүй л жижиг, дунд үйлдвэр зайлшгүй хэрэгтэй. Ер нь улсууд бол энэ жижиг, дунд үйлдвэрийн инженерийн шугамтай холбогдсон бүсүүдийг бий болгох, тэр дээрээ зээл өгөх тийм боломж байхгүй юм уу? Батлан даалт гаргаж байгаад. Тэр бүс нутаг дээр авбал зээл өгье гэж байгаа юм. Батлан даалт гаргая гэж. Одоо ухаандаа хотын гадна жижиг, дунд үйлдвэрийн парк байгуулъя л даа. Тэгэхгүй бол хашаагаар нэг парктай болов оо жижиг, дунд үйлдвэрийн. 
Д.Дэмбэрэл: - Р.Буд дарга хариулъя. 
Р.Буд: - Э.Бат-Үүл гишүүн бол зарим санал хэлж байна. Зүгээр хуулийн хэрэгжих хугацааг бол бид нар ердийн журмаар гэж оруулж ирж байгаа. Зүгээр та бол сонгуулийн дараа гэж санал гаргаж байна. Тэгэхээр энэ ямар шалтгаанаар ингэж байгаа юм бол. Одоо бол жижиг, дунд үйлдвэрлэл дээр явуулах зээлд бол ухаандаа ямар ч өөрчлөлт байхгүй шүү дээ. Улсын Их Хурал бол статъягаар нь батлаад явуулчихсан. Энэ жил шинэ зээлийн эх үүсвэр батлаагүй. Хуучин эргэн төлөлтөөр явагдана. Тийм учраас энэ дээр ухаандаа сонгуулийн өмнө янз бүрийн зээл тарчихна гэж болгоомжилж байх шиг байна. Тийм зүйл байхгүй. Ер нь бол энэ жижиг, дунд үйлдвэрийн зээл бол нэлээн тогтмолжсон. Аудитын байгууллага энэ тэр ороод шалгадаг болчихсон. Алдаа оноог нь одоо бас засаад явж байгаа ийм зүйл бий. Зүгээр таны энэ асуудлаар зүгээр ингээд ердийн журмаараа явуулчихвал яасан юм бэ дээ гэсэн нэг ийм зүйл байна. 
Хоёрдугаарт нь, таны хоёр дахь бол их чухал санаа байна. Гэхдээ цаашдаа та бид нар бас Газрын тухай хуулийн ерөнхий хууль хэлэлцэж байгаа. Тэгэхээр газрыг нөгөө эзэмшүүлэх, өмчлүүлэхтэй холбогдоод тэр зүйл дээр хийж байгаа инженерийн шугам сүлжээг нь түшиглүүлээд харин энэ зээл олгох асуудал бол аятайхан шинэ санаа байна. 
Д.Дэмбэрэл: - За баярлалаа. Чуулганы хуралдаанд Санхүүгийн зохицуулах хорооны дарга Д.Баярсайханаас гадна Д.Лхагвасүрэн Монголбанкны Хяналт, шалгалтын газрын захирал, Г.Эрдэнэбаяр Монголбанкны Хуулийн хэлтсийн захирал нар бас оролцож байна. 
Гишүүд асуултаа асуучихлаа. Тийм учраас санал хураалт явуулъя. Зээлийн батлан даалтын хуулийн төслийг баталъя гэсэн санал хураалт явуулъя. 
47 гишүүн санал хураалтад оролцож, 36 гишүүн зөвшөөрч, 76.6 хувийн саналаар хууль батлагдлаа. 

Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

47 гишүүн санал хураалтад оролцож, 36 гишүүн зөвшөөрч, 76.6 хувийн саналаар хууль батлагдлаа. 

Жижиг, дунд үйлдвэрийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

47 гишүүн санал хураалтад оролцож, 33 гишүүн зөвшөөрч, 70.2 хувийн саналаар хууль батлагдлаа. 

Аж ахуйн нэгжийн албан татварын тухай хуульд нэмэлт, өөрчлөлт оруулах тухай хуулийн төслийг баталъя. 

47 гишүүн санал хураалтад оролцож, 33 зөвшөөрч, 70.2 хувийн саналаар хууль батлагдлаа. 

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталъя. 

47 гишүүн санал хураалтад оролцож, 33 зөвшөөрч, 70.2 хувийн саналаар хууль батлагдлаа. 

Дараачийн асуудалдаа оръё. 

Гэрээ соёрхон батлах тухай асуудлыг дараа хэлэлцчих үү. Тэгэх үү. Хоёр дахь асуудлыг энэ гэрээний дараа батлаад орхъё. Бэлтгэлүүдийг ханга. 
Гурав. “Эдийн засгийн хөгжлийн хамтын ажиллагааны сангаас 2011-2015 онд 

авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төсөл 
“Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төслийг хэлэлцье. 

Д.Хаянхярваа Сангийн сайд танилцуулгаа хийнэ. Таныг индэрт урьж байна. 

Д.Хаянхярваа: - Их Хурлын дарга, эрхэм гишүүд ээ, 

Бүгд Найрамдах Солонгос Улсын Эдийн засгийн хөгжлийн хамтын ажиллагааны сангаас 2011-2015 онд 300.0 сая ам.долларын хөнгөлөлттэй зээл авах тухай ерөнхий хэлэлцээрийг Монгол Улсын Засгийн газар, Бүгд Найрамдах Солонгосын Улсын Засгийн газартай 2011 оны 12 дугаар сарын 02-ны өдөр байгуулаад байна. 

Энэхүү зээлийг дараах нөхцөлтэйгээр авч байгаа юм. Зээлийн хүү жилийн 0.15, зээл эргэн төлөх хугацаа 35 жил, үүнээс зээлийн үндсэн төлбөрөөс чөлөөлөгдөх хугацаа 10 жил. Ерөнхий хэлэлцээр, зээлийн нөхцөл, зөвлөх үйлчилгээ болон бараа ажил үйлчилгээг нийлүүлэгч нь Солонгосын компани байх. Төслийн хүрээнд нийлүүлэгдэх аливаа тоног төхөөрөмж нь татвараас чөлөөлөгдөх зэрэг асуудлууд тусгагдсан. Эрүүл мэнд, агаарын бохирдлыг бууруулахтай холбоотой төслүүдийг хэрэгжүүлэхэд энэхүү зээлийн хөрөнгийг ашиглах тухай чиглэлийг Засгийн газрын хуралдаан, Улсын Их Хурлын 2011 оны 11 дүгээр сарын 01-ний өдрийн Эдийн засгийн болон Төсвийн байнгын хороод, 11 дүгээр сарын 02-ны өдрийн Аюулгүй байдал, гадаад бодлогын байнгын хорооны хуралдаанаар өгсөн. Үүний дагуу эхний ээлжинд Үндэсний оношлогоо, эмчилгээний төв байгуулах төслийг хэрэгжүүлэхээр санхүүжилтийн хүсэлтийг Солонгосын талд албан ёсоор тавьж төслийн хүрээнд хийх ажил, нийт өртөг, зээлийн нөхцөл зэргийг Бүгд Найрамдах Солонгос Улсын Экспорт-импорт банкны төлөөлөгчидтэй хэлэлцэж тохиролцон 2011 оны 11 дүгээр сарын 23-ны өдөр хэлэлцээрийн протоколыг байгуулан зээлийн хэлэлцээрийн төсөл дээр хоёр тал ажиллаж байна. 
Бусад төслүүдийн хувьд энэ оноос эхлэн жилд нэгээс хоёр төслийн асуудлыг ажил хэргийн түвшинд хоёр тал хэлэлцэхээр тохиролцоод байгаа. Бүгд Найрамдах Солонгос Улсын Засгийн газартай байгуулсан энэхүү ерөнхий хэлэлцээрийн дагуу хөгжүүлэх төсөл тус бүрээр тусгайлан зээлийн хэлэлцээрийг Засгийн газрын түвшинд байгуулах юм. 
Эрхэм гишүүд ээ, 

Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Бүгд Найрамдах Солонгос Улсын Засгийн газар, Монгол Улсын Засгийн газар хооронд ерөнхий хэлэлцээрийг соёрхон батлах тухай хуулийн төслийг Улсын Их Хурлын 2012 оны 02 дугаар сарын 07-ны өдрийн Аюулгүй байдал, гадаад бодлогын байнгын хорооны хурал дээр хэлэлцүүлэн шийдвэрлүүлсэн тул хуулийн төслийг соёрхон баталж өгөхийг хүсье. 
Анхаарал тавьсанд баярлалаа. 

Д.Дэмбэрэл: - Д.Хаянхярваа сайдад баярлалаа. Байнгын хорооны санал, дүгнэлтийг сонсчихъё. Байнгын хорооны санал, дүгнэлтийг Улсын Их Хурлын гишүүн Р.Гончигдорж танилцуулна. Аюулгүй байдал, гадаад бодлогын байнгын хороо санал, дүгнэлт гаргасан байна. Таныг индэрт урьж байна. 
Р.Гончигдорж: - Улсын Их Хурлын дарга, эрхэм гишүүд ээ,
 
Аюулгүй байдал, гадаад бодлогын байнгын хорооны 2011 оны 11 дүгээр сарын 2-ны өдрийн хуралдаанаар урьдчилан зөвшилцсөн ”Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төслийг Монгол Улсын Засгийн газраас 2012 оны 01 дүгээр сарын 31-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2012 оны 2 дугаар сарын 7-ны өдрийн хуралдаанаараа хэлэлцлээ.
 
Хуулийн төслийг хэлэлцүүлэхэд Улсын Их Хурлын гишүүн О.Чулуунбат, Э.Мөнх-Очир, Я.Батсуурь нар зээлийн Ерөнхий хэлэлцээрийг дэмжиж байгаагаа илэрхийлээд Монгол Улсын Засгийн газраас эхний ээлжинд БНСУ-ын Засгийн газарт албан ёсоор санал болгосон “Үндэсний оношлогоо, эмчилгээний төв байгуулах төсөл“-өөс гадна зээлийн хөрөнгөөр хэрэгжүүлэх бусад төсөл тус бүрээр Тусгайлсан зээлийн хэлэлцээр байгуулахаас өмнө төслүүдийг Байнгын хорооны хуралдаанд танилцуулах үүргийг Засгийн газарт Байнгын хуралдааны тэмдэглэлээр хүргүүлэх нь зүйтэй гэсэн санал гаргасан.
 
Улсын Их Хурлын гишүүн Я.Батсуурь БНСУ-ын Засгийн газар “Ногоон өсөлт”-ийг дэмжиж, “Сэргээгдэх эрчим хүч”-тэй холбоотой төслүүдийг хэрэгжүүлсэн тохиолдолд зээлийн хүүг илүү хөнгөлөлттэй нөхцөлтэй болгох боломжтой гэдгээ илэрхийлсэн тул энэ чиглэлийн төслүүдэд зээлийн хөрөнгийг үр ашигтай зарцуулахад анхаарах санал гаргасан. Тухайлбал, Улсын Их Хурлын гишүүн Я.Батсуурь, Э.Мөнх-Очир нар Өмнөговь, Дорноговь аймгуудын хүн ам, хөдөө аж ахуйн болон аж үйлдвэрийн усан хангамжийн эх үүсвэрийн асуудлыг шийдвэрлэх, усны нөөцийг нэмэгдүүлэх, ашиглалтыг сайжруулах Орхон болон Хэрлэн говь төслүүдийг энэхүү зээлийн хөрөнгөөр хэрэгжүүлэх боломжийг судлах санал гаргасан.
 
“Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзсэн болно.
 
 
Улсын Их Хурлын эрхэм гишүүд ээ, 
 
Соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн, уг хуулийн төслийг баталж өгөхийг Та бүхнээс хүсье.
 
            Анхаарал тавьсанд баярлалаа.


Д.Дэмбэрэл: - Р.Гончигдорж гишүүнд баярлалаа. Асуух асуулттай гишүүд байна уу? Энэ асуудлаар. За Э.Бат-Үүл гишүүн асуултаа тавъя. 


Э.Бат-Үүл: - Энэ ерөнхий хэлэлцээр дээр бол манай талын нэлээн үүрэг авч байгаа юм. Тэгэхдээ энэ үүрэг авах явцад нэг зүйлийг олж харахгүй байгаа юм. Би жишээ нь бол тэр нүүрс баяжуулах тэр төслийг Монголын талын ямар нэгэн компани хэрэгжүүлж гэж бодъё. Тэр Солонгосын талын тоног төхөөрөмжийн нийлүүлэлтийн доголдол, эсвэл Солонгосын талын хариуцлагагүйгээс болоод тэр төсөл дампуурах, нурах ийм байдалд орох үед Монголын талын компани яаж заргалдаж яаж хохирлоо төлүүлэх вэ? Монголын талын компани, гүйцэтгэгч нь. 

Би яагаад энийг асуугаад байгаа юм бэ гэхээр яах вэ ойлгомжтой л доо. Солонгосын тал бидэнд туслахаас гадна өөрийнхөө тоног төхөөрөмжийг бидэнд нийлүүлж байгаа юм л даа. Энэ бол ойлгогдож л байгаа юм. Ийм л байдаг. Зээлийн болзол. Гэхдээ өмнөх зээлийн практикуудаас харж байхад тэр бидэнд тоног төхөөрөмжөө шахчихаад юм аа дутуу дулимаг хаячихаад тэрнээс нь болоод Монголын тал хохирсон чинь бид нар заргалдаж чадахгүй байдалд орчихсон. Тэгээд Германд очоод, жишээ нь Германд очоод манай компани бол өмгөөлөгч авна гэхээр өмгөөлөгчийг нь дийлдэггүй. Яагаад гэвэл нөгөө төсөлд өмгөөлөх авах хөлсийг тусгаагүй байхгүй юу. Ингээд цөөнгүй компани аягүй хүнд байдалд орсон шүү дээ. Бүр шатаад, дампуураад. Тэгэхээр энд бол жишээ нь бол одоо нүүрс баяжуулах үйлдвэр. Энэ мэдээжийн хэрэг улсын үйлдвэр байхгүй, энэ хувийн компани байх. 
Өөрөөр хэлбэл би тэр юуг нь харах гээд байгаа байхгүй юу. Засгийн газар талаасаа оногдсон үүргүүд нэлээн байна лээ. Монголын талд хүлээлгэсэн үүргүүд нэлээн их байна лээ. Ер нь яг энэ тодорхой гүйцэтгэлийн үед гарч байгаа маргааныг манай талд хохирол учруулахгүй яаж тавихаар шийдсэн бэ гэж би асууж байгаа юм. 
Д.Дэмбэрэл: - Д.Хаянхярваа сайд хариулах юм уу? Тэр манай талын үр өгөөж, нөгөө талын үүргүүд, балансалсан үүргүүд байна уу? Д.Хаянхярваа сайд. 
Д.Хаянхярваа: - Яг гэрээний нарийн тал дээр нь яг өнөөдрийн хувьд би сайн мэдэхгүй байна. Т.Доржханд гардаж ажилласан хүн хариулаадах. 
Т.Доржханд: - Сангийн яамны Зээл тусламжийн бодлого, хамтын ажиллагааны газрын орлогч дарга Т.Доржханд. Одоогоор бол бид нийтдээ 8 төслийг Бүгд Найрамдах Солонгос Улсын Эксим банкнаас авч хэрэгжүүлээд байгаа. Эдгээр төслийн хүрээнд төслийг нэгээс хоёр төслийн хувьд бол төслийн хэрэгжилт сул байсан ийм тохиолдол байгаа. Ер нь цаашдаа өнөөг хүртэл ямар нэгэн маргаан гараагүй байгаа. Хэлэлцээрийн үед бид нар харилцан тохиролцохдоо ямар нэгэн маргааны асуудал гарах юм бол одоо харилцан тохиролцож, харилцан буулт хийх замаар найрсаг байдлаар шийдвэрлэнэ гэсэн ийм заалтыг оруулж байгаа. 
За Эксим банкны зээлийн нөхцөл нь бол өөрөө маш хөнгөлөлттэй нөхцөлтэй зээл байгаа. Эксим банк бол бусад улсад зээл олгохдоо зөвхөн Солонгос Улстай бараа, бүтээгдэхүүнийг Солонгосын компаниудын хүрээнд тендер шалгаруулах байдлаар зарлана гэсэн ийм нөхцөлтэй байдаг. Энэ нөхцөлийн дагуу бид нээлттэй тендер шалгаруулалтыг Солонгосын компаниудад зарлаж явуулахаар байгаа. 
Д.Дэмбэрэл: - Хэлэлцэж байгаа асуудалтай холбогдуулаад сая асуултад хариулсан Т.Доржханд чуулганы хуралдаанд оролцож байгаа юм. За Э.Бат-Үүл тодруулчихъя. 
Э.Бат-Үүл: - Т.Доржхандаа би өөрийн чинь хариултад сонсоод харин бүр санаа зовоод эхэллээ л дээ. Солонгосын тал асуудлаа их тодорхой тавиад байгаа байхгүй юу. Манайхаас бол компаниуд хэрэгжүүлнэ. Компаниуд чинь гүйцэтгэнэ. Ямар нэгэн юм болбол хоёулаа болж өгвөл маргахгүй найрсаг хэлэлцэнэ. Тэгээд Монголын Засгийн газар зээлийн баталгаа Монголын Засгийн газар хариуцаж байгаа. Зээлээр хүлээх үүргээ Монголын талын үүрэг нэлээн том байгаа. Манайх хариуд нь манай компаниуд хариуцна. Жишээ нь одоо нүүрс угаах үйлдвэр дээр. Тэд нарыг хохироосон байвал бид яаж заргалдах вэ гэдэг зүйл байхгүй байхгүй юу даа. Би тэгээд л асууж байна шүү дээ. Эсвэл өөрөөр хэлбэл зээлийн хэлэлцээр нарийвчлагдах үед ярих гэж байгаа юм уу? Би яах вэ ерөнхий хэлэлцээр хараад байна л даа. 
Т.Доржханд: - Тийм. Яг үнэн. Энэ 300.0 сая ам.долларын ерөнхий хэлэлцээрийг одоо оруулж ирж соёрхон батлуулахаар орж ирсэн байгаа. Энийг цаашаагаа зардлаа төсөл тус бүрээр тусгайлсан зээлийн хэлэлцээрийг байгуулах юм. Тэр тусгайлсан зээлийн хэлэлцээр дээр бүх нөхцөлүүдийг нарийвчилж тусгахаар байгаа юм. 
Д.Дэмбэрэл: - За баярлалаа. Л.Гүндалай гишүүн асуултаа тавъя. 
Л.Гүндалай: - Тэгэхээр энэ зээлээр юу хийх вэ гэдэг дээр 8 зүйлийг тавьсан байна л даа. Энэ бол ёстой арай хэтэрхий зүйлүүд их байна. Одоо жишээлбэл юу гэдэг холбоо, хяналт, мэдээллийн нэгдсэн сүлжээ төслийн үргэлжлэл хэсэг. Бөөний худалдааны төв байгуулах. Юу гэсэн үг юм бэ энэ чинь одоо. Зах гээд манайд зөндөө юм байгаа биз дээ. Монгол орны нутаг дэвсгэрийг бүхэлд нь бүрхсэн нэгийг харьцах нь 25-ын масштабтай зураг зохиох. Эндээс харин нэг гайгүй нь юу вэ гэвэл үндэсний оношлогоо, эмчилгээний төв байгуулах, нүүрсийг хийжүүлэх замаар эрчим хүчний цэвэр түлш гаргах үйлдвэр барих. Багануурын уурхайн хажууд гэж байгаа юм. Нүүрс баяжуулах үйлдвэр. Үндэсний төв архивын тоног төхөөрөмжийн хангалт. Юу гэсэн үг вэ. Үндэсний төв архивын тоног төхөөрөмжийн хангалт гэсэн чинь ямар учиртай юм бэ? Сонгинохайрхан дүүргийн загвар эмнэлэг барих ч гэх шиг. Ийм хөгийн 8 юм. Энэ 8-ынх нь үнэхээр тэр 6 нь арай хэтэрхий юм аа. Ийм юм хийж, хэн зохиодог юм бэ? Яахаараа ийм ухаан мөчид юм санал болгодог юм бэ? Энэ чинь 300 сая америк долларын зээл авах тухай юм яриад. Энийг чинь монголчууд, монголын ард түмэн эргээд төлнө шүү дээ. Ийм их мөнгийг олигтойхон хэрэглэчих тийм зүйлд одоо санал гаргаж болсонгүй юу. Ямар мудак нь ийм юм хийдэг байна. Тэр хүмүүсийн нэр энэ хийж байгаа тэр байгууллагынхаа талаар нэг сайн ярьж өгөөч. Яахаараа ийм юм гаргадаг юм бэ? Ерөөсөө товч тодорхой хэрэгтэй юмнуудаа, авах юмнуудаа тавимаар юм. Энийг одоо хэн хариуцдаг юм бэ? Ганц хоёрхон, хэдэн бүлэг хүмүүс нийлж байгаад байгуулчихдаг юм уу? Тийм ээ. 
Сонгинохайрхан дүүргийн загвар эмнэлэг барих гээд. Юу гэсэн үг юм бэ энэ чинь. Монгол Улсад энэ чинь эмнэлэг хүрэлцэхгүй байгаа шүү дээ. Үндэсний оношлогоо, эмчилгээний төв байгуулах гээд ийм юм ярьчихсан мөртлөө доод талд нь Сонгинохайрхан дүүргийн загвар эмнэлэг барих гэж. Юу гэсэн үг юм бэ? Тэмээ ямаа хоёрыг зэрэгцүүлээд тавьчихсан. Хамгийн хэрэгтэй зүйлээ энэ Засгийн газар нь санал оруулаад. 300.0 сая доллар гэдэг чинь энэ том зээл шүү дээ. Ийм зээлийг үр ашигтай болгож, яаж ард түмэндээ хүргэх вэ гэдэг тал дээр анхаармаар байтал энийг ингээд зүгээр нэг жижигхэн зүйл ярьж байгаа юм шиг одоо ингээд асуулт асууж байгаа гишүүн нь гэхэд хоёрхон байх жишээтэй. Ингээд сонин уншаад ингээд яваад өгч болмооргүй байна. Тийм учраас улс орон зээл авч байна. Энийг эргээд төлөх ёстой. Энийгээ үр ашигтай болгохын тулд миний бодлоор энэ үндэсний оношлогоо эмчилгээний төв байгуулах гэдэг энэ саналаа. За мөн нүүрсийг хийжүүлэх замаар эрчим хүчний цэвэр түлш гаргах үйлдвэр барих гэсэн энэ хоёр дээрээ, энэ хоёрын нэгийг л хэрэгжүүлье гэдэг маягаар орхиж болоогүй юм уу гэсэн ийм асуулт байна. 
Д.Дэмбэрэл: - За Д.Хаянхярваа..

Д.Хаянхярваа: - За Д.Гүндалай гишүүний асуултад хариулъя. Яг одоо Байнгын хороон дээр хэлэлцэж байх үед Л.Гүндалай гишүүний энэ гаргасан саналуудыг харин гишүүд нэлээн гаргасан. Сая тийм учраас Байнгын хорооны санал, дүгнэлт дээр тусгасан нь юу вэ гэхээр жилд нэгээс хоёр төслийг хэрэгжүүлэхээр тусгайлсан хэлэлцээр байгуулах ёстой ийм нөхцөлтэй байгаа. Тийм болохоор эхний удаад бол үндэсний оношлогоо, эмчилгээний төв байгуулах тухай асуудлаа яръя. Дараа дараагийн удаа хэрэгжүүлэх төсөл арга хэмжээгээ бол Засгийн газар дээр ярьж байгаад Байнгын хороод дээр танилцуулж байж хэрэгжүүлье гэж байгаа. Энэ таны саяны хэлээд байгаад энэ 8 дээр бол Байнгын хороон дээр гишүүд үнэхээр шүүмжлэлтэй хандсан. Тийм учраас дараагийн удаагийн тусгайлсан хэлэлцээрийн үед энд бас бид нар нэлээн анхаарч үзнэ. 
Д.Дэмбэрэл: - Чиний асуултад маш тодорхой хариуллаа. Л.Гүндалай гишүүн тодруулаад асуугаад орхи. 
Л.Гүндалай: - Би ингэж асуугаад байгаа юм даа уг нь гол нь. Ийм их хэмжээний мөнгө, зээлийг үр ашигтай хэрэгжүүлэхийн тулд ямар байгууллага энэ саналыг нь оруулаад байгаа юм бэ? Хэн гэдэг хүмүүс энд байгаад байгаа юм бэ? Ийм юм оруулж ирээд, ийм зүйл ярьж байгаа хүмүүст энэ Их Хурлын зүгээс ч юм уу, Засгийн газрын зүгээс арай ингэж болохгүй байна. Үүрэг даалгаврыг жаахан тодорхой болгомоор юм. Энэ дээр бүхэл бүтэн баг гарч Монгол Улсыг хөгжүүлэхэд энэ мөнгийг яаж ашиглах вэ, юу маань энэ дээр чухал хэрэгтэй байна, юу нь болохгүй байх вэ гэдгийгээ ярьдаг ийм аргачлал гэх юм уу, тийм менежмент юм байна уу? Зүгээр энийг хэн гэдэг хүмүүст ингээд өгчихөөд, хэн гэдэг хүмүүс ийм 8 хөгийн юм гаргаж ирчихээд байгаа юм бэ? 8-аас нь одоо 2 нь гайгүй юм байна гэж би зүгээр үзээд байгаа юм. Миний асуугаад байгаа юм ямар газар энэ санал болгоод байгаа юм. Ямар ажлын хэсэг гарчихаад байгаа юм. Засгийн газар, Их Хурал, энд Байнгын хороо ямар оролцоотой байгаа юм бэ? Ажил хариуцаж байгаа хүмүүс нь хэн гэдэг хүмүүс байгаад байгаа юм бэ? 
Д.Дэмбэрэл: - За Засгийн газар байгуулсан байх л даа. Тэр ажлын хэсэг гарсан юм уу? Хариулчихаач. Д.Хаянхярваа сайд. Наад бичгийн чинь ард талаар ажлын хэсэг харагдана уу? 

Д.Хаянхярваа: - Энэ чинь бол 2011 оны 3 сарын 9-ны өдрийн Засгийн газрын хуралдаанд танилцуулсан юм байна. Бүгд Найрамдах Солонгос Улсын Санхүү, стратегийн яам, Экспорт-импортын банкны төлөөлөгчидтэй бодлогын уулзалтыг 2011 оны 5 сарын 11-нээс 13-ны өдрүүдэд зохион байгуулаад жилд нэгээс хоёр төслийг хэрэгжүүлж байхаар ингэж талууд тохиролцсон байна. 
Д.Дэмбэрэл: - За баярлалаа. Тэр хөгийн мудак гэсэн юмыг нь хариулчихаач. Тэрийг л асуугаад байх шиг байна. Т.Доржханд.
Т.Доржханд: - Л.Гүндалай гишүүний асуултад хариулъя. Солонгосын Засгийн газартай бид харилцан тохиролцоод төслүүдийг Солонгосын талд хүргүүлэх учиртай. Хүргүүлэхдээ процедурын хувьд Сангийн яам бүх яамдуудаас саналыг нь аваад ямар төслүүдийг Солонгосын талд хүргүүлэх боломжтой вэ гэдэг саналуудыг аваад Засгийн газарт 2011 оны 3 дугаар сарын 9-ны өдөр танилцуулсан байгаа. 
Засгийн газар энэ хуралдаанаар бүх төслүүдийг нарийвчлан танилцаад эхний тэргүүн ээлжинд үндэсний оношлогоо, эмчилгээний төв байгуулах төслийг дэмжье. Бусад төслүүдийг Солонгосын талд одоогоор тавих боломжгүй байна. Тэгэхээр цаашдаа бол бусад яамдуудаас дахиж санал боловсруулаад ерөнхий хэлэлцээрээ соёрхон баталсны дараа асуудлыг оруулъя гэж ингэж тохироод одоогоор ерөнхий хэлэлцээрийг нь соёрхон батлагдах түвшиндээ явж байгаа. Солонгосын талд бид өнөөдрийн байдлаар зөвхөн үндэсний оношлогоо эмчилгээний төв байгуулах төслийг тавьсан байгаа. 
Д.Дэмбэрэл: - За Гадаад харилцааны сайд Г.Занданшатар. Энэ гэрээ хэлцлийнхээ юм аа жаахан тодруулчих. Тэгээд санал хураая гишүүд ээ. 
Г.Занданшатар: - Л.Гүндалай гишүүн ээ, энэ гэрээ яг уншаад үзэх юм бол энэ ерөнхий хэлэлцээрээр тодорхой төслүүд тохирохгүй, гэрээний хоёрдугаар заалтыг үзэх юм бол хоёрдугаар заалтад ерөнхийдөө жилийн 1.5 хувийн хүүтэй 35 жилийн хугацаатай зээл авна гэдэг ерөнхий хэлэлцээр байгаа. Тодорхой төслүүд нь бол дараа нь тусгайлсан хэлэлцээрүүдээр тогтоно гээд хоёр талын Засгийн газар ямар төслүүдийг яаж хэрэгжүүлэх вэ гэдэг дээр төслүүдийн талаар техник, эдийн засгийн үндэслэлийг боловсруулж судалгаа хийх бүх юмнууд нь бол тэр хоёрдугаар заалтаар явж байгаа. Энэ бол зүгээр ерөөсөө 2015 он хүртэл хөнгөлөлттэй зээл авах ерөнхий хэлэлцээр. Тусгайлсан хэлэлцээр хүрээд дараа нь эхний ээлжиндээ тэр эмчилгээ, оношлогооны төв байгуулъя гэж байгаа ийм заалт байгаа. Гэрээг нь сайн уншаад үз. 
Д.Дэмбэрэл: - За баярлалаа. Гишүүд асуултаа асууж хариултаа авлаа. Үг хэлэх хүн байна уу? Э.Бат-Үүл гишүүн үгээ хэлье. 
Э.Бат-Үүл: - Тэгэхээр ингэмээр Г.Занданшатар сайд аа. Би сая таны хариултаас эхний тэр үндэсний оношлогооны төв байгуулах их чухал зүйлийг зарчмын хувьд тохирсон нь их сайн хэрэг байна. Дараагийн ашгүй бас тохиролцоогүй нь бол бас хараахан тодорхой асуудлууд яригдаагүй байгаа бол бас их сайн хэрэг байна. Ер нь бол нарийвчилсан хэлэлцээрүүд дээр төслөө сайжруулах хэрэгтэй. Би зүгээр хамгийн гол нь юу гэх гээд байна вэ гэхээр тендер шалгарсан Солонгосын компаниуд авчраад юм аа нийлүүлсний дараа ямар нэгэн бэрхшээл саад гараад тухайн төсөл одоо дампуурах, зогсох ийм байдлаас Монголын талд учрах хохирлыг яаж заргалдах вэ гэдгийг их сайн нарийвчилсан хэлэлцээр тусгах ёстой гэж бодох байна. Төсөл бүр дээр. Нэн ялангуяа жишээ нь шүүх нь аль талын шүүхээр шийддэг юм бэ. Тийм ээ. Өөрөөр хэлбэл Монголын тал дээр шийдэх юм уу. Яагаад вэ гэхээр дараа нь бид нар энэ зээлийн баталгааг Засгийн газар гаргачихсан байгаа байхгүй юу. Монголын тал хариуцаад байгаа байхгүй юу. Бас багагүй мөнгө шүү дээ. Эсвэл бид Солонгосын шүүхээр шийдүүлнэ гэж яриад байгаа юм уу. Солонгосын шүүхээр шийдүүлнэ гэхэд манайд жишээлбэл нүүрс угаах компани Солонгосын талын компанийн хариуцлагагүйгээс болоод төсөл нурахад нөгөө компани чинь очоод хохирлоо төлүүлье гээд шүүхэд бол Солонгосын өмгөөлөгч асар их мөнгө нэхнэ шүү дээ. Энэ бол одоо бид нарын нэлээн их олон төслөөс авсан сургамж. Энийг бол сайн нарийвчилж хэлэх хэрэгтэй. Энийг сайн нарийвчилж хэлэх хэрэгтэй. 
Хоёрдугаарт бол энэ төслүүдээ арай үр ашигтай юм руу явуулах нь зүйтэй гэж бодож байна. Жаахан нэмүү өртөг бүтээх тал дээр. Тийм ээ. Энэ боломжуудыг сайжруулах тал дээр жишээлбэл явуулах. Нэн ялангуяа Улаанбаатар хотод инженерийн дэд бүтцийг сайжруулах юм нь дээр явуулбал их зүгээр байгаа юм даа. Энэ зүгээр санал юм. 
Д.Дэмбэрэл: - Н.Ганбямба гишүүн үгээ хэлье. 

Н.Ганбямба: - За баярлалаа. Энэ хаврын чуулганд билүү, чуулганы үеэр Байнгын хороон дээр зөвшилцөж орж ирж байсан. С.Баярцогт Сангийн сайд байхад асууж байсан л даа. Энэ 8 юманд зарахтай холбоотой асуудлаа эхлээд зөвшилцөж Байнгын хороогоор оруулж байсан юм. Ер нь бол энэ гадны энэ гэрээгээр оруулж ирж байгаа энэ мөнгө чинь шахааны юм байдаг. Тийм учраас энд болгоомжлохоос өөр арга байхгүй. 15-хан сая доллараар хийж болох тийм объектыг би нэрээр нь хэлж байсан. Манайхан нэмсээр байгаад 69 сая доллар болгосон тийм баримтыг би урьд нь хэлж байсан. Ер нь энэ төрийн холбоо гээд энэ 9200-той, 26-тай утасны гэрээ энэ тэр гээд бид нар жишээ татаад Байнгын хороон дээр зөндөө ярьж байсан л даа. Тэгэхээр энэ ямар нэгэн хууль төрийн бодлого хэрэгжүүлэхэд санхүүжилт шаарддаг. Тэгээд бид нар бол энэ гадны жишгийг аваад, өндөр хөгжсөн орнууд яадаг вэ гэхээр энэ хууль хэрэгжихийн тулд тусад нь ийм санхүүжилтээс энэ хууль хэрэгжинэ гээд биллээ гаргадаг юм байна. Биллгүй тийм хууль гардаггүй юм байна. Ерөөсөө санхүүжилтийг нь уяж өгдөг. Тэрэнтэй адилхан өнөөдөр соёрхон баталж байгаа, энэ соёрхон батлахаар орж ирж байгаа мөнгөнүүдийг төрийн бодлого урьд нь юунд чиглэгдэхээр ямар ямар салбарыг санхүүжүүлэх шаардлагатай байна гэсэн нэг ийм биллтэй болоод авбал яасан юм энэ Улсын Их Хурал. Тэгээд ерөөсөө дараа дараагийнхаа санхүүжилт соёрхон батлахад энэ Монгол Улсын эдийн засгийн бүтцийг шинэчлэхэд зориулах шаардлагатай юм байна. Монгол Улсын эдийн засаг өнөөдөр түв түүхийгээрээ байгаа. Энийг боловсруулах салбар луу, ийм салбар луу нь шилжүүлэх шаардлагатай гээд бүр ингээд дараалаад байж байдаг болох юм бол бие биенээсээ хардах шаардлага байхгүй. Энэ 8-ыг гайхаад байх шаардлага байхгүй болчихно. 
Тийм учраас бид С.Баярцогт сайдыг энэ нэг зөвшилцөж байх үед хэлж байсан юм. Энэ бол их тодорхой салбарууд руу санхүүжилт орох ёстой шүү гэдгийг. Ер нь бол энэ гадны гэрээнүүд бол энэ шахааны бизнесийг гаднаас бид нар хорихын тулд энэ дээр маш нарийн механизм, хяналтын юмнууд тавих хэрэгтэй байна. Төрийн бодлого. Одоо дараачийнх нь тэгвэл юунд зориулах ёстой вэ гэдэг нь ил тод. Олон түмэнд ил. Санхүүжилтээ шаардсан энэ салбаруудын ийм хөрөнгө оруулалт нэн шаардлагатай байна. Дэд бүтцийн ийм санхүүжилт нэн шаардлагатай байна гээд ингээд дарааллаад байж байдаг нэг ийм санхүүжилттэйгээ гарч байгаа Их Хурлын шийдвэр уялдаж өгмөөр байгаа юм. Одоо бол энэ 8 дотор нэг их санаанд ормооргүй, хаанаасаа ороод ирсэн юм бэ гэмээр юмнууд байж байгаа байхгүй юу. Тийм учраас бид нар төрийн бодлого, санхүүжилтийн эх үүсвэр хоёр саланги явж байгаа. Энэ хоёр холбогдохгүйгээр үр дүн гарахгүй. Үр дүн гарахгүй. Тийм учраас энэ санхүүжилтээ төрийн бодлоготойгоо уялдуулж батлагдсан хуулиудтайгаа уялдуулдаг ийм системтэй болмоор байна гээд хэлж байсан даа. Зөвшилцөж байхад Байнгын хороон дээр хэлж байсан шүү дээ бид нар. Тийм учраас соёрхон баталж байгаа хууль, энэ гэрээнүүд бол маш нарийн шүүлтүүрээр гарч ирж байж энд унадаг, дахиж буцдаг ийм тогтолцооруугаа ормоор байгаа юм. Тэгж байж нэлээн нарийн шүүлтүүртэй болох болов уу гэж бодож байна. 
Д.Дэмбэрэл: - Баярлалаа. Сүхбаатар аймгийн Түмэнцогт сумын Засаг даргын Тамгын газрын ажилтнууд Р.Буд гишүүний урилгаар Улсын Их Хурлын чуулганы үйл ажиллагаатай танилцаж байна. Тамгын газрын ажилтнуудад ажлын амжилт хүсье. 
Я.Батсуурь гишүүн үгээ хэлье. 
Я.Батсуурь: - Бид бас зээл олон удаа авч байгаа л даа. Өмнө нь бид нар манай улс Хятадын Засгийн газраас бас 300.0 саяыг авсан. Хятадын Засгийн газраас авсан 300.0 саяын зээлтэй харьцуулаад үзэхээр зээлийн нөхцөл харьцангуй сайн байна л даа. Гурав дахин бага байна, хүү нь тухайлбал. Хятадын 300.0 сая чинь 0.75 хувийн хүүтэй. Энэ чинь 0.15 гэж байна. Хугацааны хувьд харьцангуй урт юм байна. Таатай нөхцөл байна. Гэхдээ энэ дээр гүйцэтгэл дээр нь үнэхээр хүндрэл асуудлууд гардаг шүү. Солонгосын эксим банкнаас бид нар анх удаа зээл авч байгаа биш, олон удаа зээл авсан. Олонхи нь ихэнхи нь ер нь чанар муутай хийгдсэндээ. Хамгийн том жишээ бол Даланзадгадын Дулааны цахилгаан станцын жишээ. Маш муу, чанар муутай хийгдсэн. Энэ өвөл хөлдөх гээд байна гээд Монгол Улс даяар шуугиан болсон. Чойр-Замын-Үүдийн замд Эксим банкнаас зээл авсан. Бас өөрсдөө гүйцэтгэнэ гээд компани нь ороод ирсэн. Хаячихаад яваад өгсөн. Энэ зам одоо тэрнээс хойш хоёр дахиа, гурав дахиа тендер нь будилж цуцалж байна. 
Гишүүд сая 92 номертэй төрийн холбооны утсыг хэлж байна. Маш чанар муутай ийм төсөл гарсан гэж. Тэгэхээр энэ Солонгосууд өөрсдөө гүйцэтгэхдээ ийм чанар муутай гүйцэтгэл хийдэг ийм талтай шүү. Нөхцөл нь сайн мөртлөө гүйцэтгэл чанар муутай хийж ашиг олдог ийм сул талтай. Энийг жаахан чангалж өгөөрэй. Гэрээндээ. Ийм боломж нь байж байгаа шүү дээ. Тухайлбал одоо тэр хэрэгжүүлж байгаа төслийнх нь үр ашгаар буцаан төлөгдөх маягаар тохиролцох. Хэрэв тэр барьсан зам нь муу баригдаад, барьсан үйлдвэр нь ажиллахгүй бол буцаан төлөлт нь саатдаг. Тэрэнтэй нь, барьсан гүйцэтгэлийн төслийнх нь үр ашигтай зээлийнх нь буцаан төлөлтийг нь холбож өг. Уялдуулж өг. Барьцалдуулж өг. Тэгэхгүй бол Солонгосууд манайд одоо олон удаагийн чанар муутай яг ийм төсөл зээл хэрэгжүүлсэн. Ерөнхийдөө энэ зээлийг дэмжиж байна. Яагаад гэвэл одоо бас энэ гуравдагч хөрш, гуравдагч улсаас орж ирж байгаа зээл учраас бид бас хоёр хөршөөс авч байгаа зээлтэйгээ тэнцвэр баланс барих үүднээс, улс орны аюулгүй байдлын үүднээс гурав дахь хөршийн бодлогыг хэрэгжүүлэх үүднээс авах нь зүйтэй л юм л даа. Тэгэхдээ хэрэгжилт дээр нь гүйцэтгэл дээр нь онцгойлон сайн анхаараарай. Солонгосын талаас авсан урьдах зээлүүд олон удаа ийм маягаар бидэнд хүндрэл учруулж байсан шүү гэдгийг зориуд тэмдэглэж хэлэх гэсэн юм. 
Д.Дэмбэрэл: - За баярлалаа. Л.Гүндалай гишүүн. 
Л.Гүндалай: - Тэгэхээр энэ танилцуулга дээр нь цагаан дээр хараар биччихсэн байна л даа. Бөөний худалдааны төв байгуулах. Энэ болохгүй ээ. Монгол орны нутаг дэвсгэрийг бүхэлд нь бүрхсэн нэгийг харьцах нь 25 мянгын масштабтай байр зүйн зураг зохиох. Солонгосуудаар нутгийнхаа зургийг зуруулж. Энэ чинь бараг болохгүй шүү дээ. Улс орны аюулгүй байдалтай холбоотой иймэрхүү зүйлүүд энд зөндөө байна. Ийм байж болохгүй ээ. Нэг. 
Хоёрдугаарт, энэ зээлийг би авахгүй байх нь зүйтэй гэж бодож байгаа юм. Манайхан зээл авахаар дандаа тэр нь нохойн замаар ордог. Энэ бас тэр замаар орно. Одоо сая Я.Батсуурь гишүүн хэллээ шүү дээ. Төрийн холбооны гээд. Жишээлбэл, төрийн холбоо гээд 92-той баахан утас гаргасан. Монгол Улсын төр ер нь энэ холбоотой байж яадаг юм. Бид нар энэ Мобиком, энэ Скайтел бүх юмаараа яриад болж байгаа шүү дээ. Гэтэл төр гэдэг юм бас нэг сүлжээтэй холбоотой болно гээд зээл авчихсан байгаа шүү дээ. 
Би жишээ хэлье. Японы буцалтгүй тусламж, зээлээр Хөшигийн хөндийд олон улсын онгоцны буудал барина гэсэн. Ингээд одоо бид нар хэдэн жил болж байна. Өнөөх нь баригддаггүй. Одоо нэг шон хатгаагүй. Одоо зураг төсөл дээрээ л явж байгаа байх. Гурав дөрвөн жил болж байна. Одоо хэзээ баригдаж дуусах юм мэдэхгүй. Одоо энүүгээр жишээлбэл ингэх нь байна л даа. Үндэсний оношлогоо, эмчилгээ төв байгуулах гээд. За ингээд байгуулж байгаа нэрээр, төслөө явуулж байгаа нэрээр өчнөөн цаг авдаг. Хичнээн жил болдог. Нөгөөх нь байж байж 5, 10 жилийн дараа байгуулагдах юм байна л даа. Нэгэнт зээл аваад хийж байгаа юм чинь ахиж өөр эх сурвалжаар юм уу, төсвийн хөрөнгөөр барьдаггүй. Ингээд дүнд нь хэн хохирдог вэ, ард түмэн хохирдог. Цаг алддаг. Ийм зээлээр яадаг юм бэ бид нар. Одоо Монгол Улсын төсөв хөрөнгө овоо гайгүй болчихлоо. Хөрөнгө оруулалт гээд багтаж ядаад байгаа шүү дээ. Тэр их мөнгөө бид нар бушуулан энэ оношлогооны төвөө барьчихмаар байна шүү дээ. Гэтэл нэг нөхрөөс зээл аваад барьж байгаа гээд эхлүүлчихдэг. Тэгээд дараа нь өөрсдөө барьж чаддаггүй ингээд суугаад байдаг. Нөгөө ёстой бухын доодохыг харж турж үхэв гэгчээр хүлээгээд байдаг. 
За мэдээж манай олигархууд, дарга нар гадаадад гараад очоод эмчлүүлчихнэ, үзүүлчихнэ. Тэд нарт ямар проблем байх юм биш. Мөнгө төгрөгийн асуудал байх биш. Жирийн ард түмэн нөгөө эмчилгээ, оношлогооных нь төвийг хүлээгээд хэдэн жил болох юм бэ. Ер нь гадны зээлээр хийх юм бол арай өөр зүйлийг хиймээр юм шиг байгаа юм. Нэн шаардлагатай юм нь дээр бид нар цаг алдахгүй тулд дотоодын эх үүсвэрээр яаралтай хөрөнгө оруулалтыг гаргамаар байгаа юм. Тэгэхгүй юм бол Солонгосын компани энд нь оролцоно гэж байгаа юм. Солонгосын хэдэн компаниуд нийлж байгаад тэгээд одоо юу гэдэг юм бараг тал хувиар тэр хөрөнгө оруулалтыг нь хийгээд тэгээд талыг нь хуваагаад авчихдаг. Үлдсэнд нь одоо яах юм. Бид нар тэр мөнгийг төлнө. Монголын ард түмэн төлнө. Энэ Их Хурал мэдээж 30 жилийн дараа энэ чигээрээ байхгүй байх. Өөр хүмүүс хүрээд ирнэ. Өөр хүмүүс тэр мөнгийг нь төлөхөөр болж байна шүү дээ. Ард түмэн. 
Тэгэхээр ерөөсөө энэ 300.0 сая долларын зээл авна гээд ингэдэг. Зээлүүд ерөөсөө үр дүнтэй явж байгаагүй. Би шуудхан л хэлчихье. Одоо манай Хөвсгөл рүү зам барьж байгаа шүү дээ. Кувейтын хөрөнгөөр. Кувейтүүд харин нэг онцлог нь Монголын компанийг ажиллуулж байгаа. Монголын компани шалгараад ажиллаж байгаа. Гэхдээ л энэ зам одоо хэдэн жил барьдаг юм мэдэхгүй. Мөнгө нь нэг болохоор ирнэ, дараа жил нь ирнэ. Ингээд одоо ерөөсөө 300, 400 км зам барих гэж одоо бараг 10-аад жил болж байна шүү дээ. Яг энэтэй адил энэ эмчилгээ оношлогооны төв ч гэнэ үү. Энэ юм байгуулах энэ чинь ингээд л мөдгүй. Нөгөө газар нь хаанаа олдох юм. Хаана барих гээд байгаа. Хэн барих гээд байгаа юм. Юу хийх юм. Яах юм. Ингэсэн гэж ярьсаар байтал бараг л 5, 10 жил болно доо. Тийм ээ. Тийм учраас иймэрхүү зээлүүдийг арай оновчтой зүйлд хөрөнгө оруулалтыг нь хиймээр байгаа юм. Түүнээс биш одоо харж, хүлээж ингэж.. /минут дуусав/
Д.Дэмбэрэл: - Гишүүд саналаа хэллээ. Одоо санал хураачихвал яасан юм бэ. Уг нь гишүүд ээ, дэмжинэ дэмжихгүй гээд л одоо 3, 3 хүн үг хэлэх ёстой юм л даа. За дэмжиж байгаа юм уу? Дэмжиж байгаа юм биз дээ. За Су.Батболд. 
Су.Батболд: - Би нэг их 3 минут үг хэлэхгүй. Ганцхан зүйл анхааруулах гэсэн юм. Бүгд Найрамдах Солонгос Улсын зээлээр энэ Өмнөговь аймгийн дулааны станц гээд уурын зуух шиг юм барьсан байхгүй. Энэ бариад одоо 10 жил болж байгаа. Жил болгон Засгийн газраас бараг тэрбум төгрөг авдаг. Маш хуучирсан технологиор хийгээд хаячихсан юм байгаа байхгүй юу. Солонгосын компаниудыг энэ дээр нь анхаарлыг нь хандуулахгүй бол. Би зүгээр энийг дараа дараачийн төсөл хэрэгжүүлэхдээ анхаараарай гэж хэлж байгаа юм. Тэгээд хэлэхгүй байж болохгүй. Яагаад гэвэл тэр Өмнөговийн дулааны цахилгаан станц одоо болтол Засгийн газраас ерөөсөө жил болгон 500 саяас 1 тэрбум төгрөг авдаг байхгүй юу. Тэгээд ерөөсөө ажилладаггүй. Өмнөговь аймаг байнгын хөлдүү, цахилгаангүй байдаг. Тэгээд Солонгосын компаниуд ийм юм хийх байх бол хэдийгээр тэдний хөрөнгө ч гэсэн монголын ард түмэн буцаад төлнө шүү дээ. Энэ дээр их анхаарлаа хандуулаарай. Тэгэхгүй бол үнэхээр хулхидаг шүү гэдгийг хэлмээр байгаа юм. 
Д.Дэмбэрэл: - За санал хураалт явуулъя. Гишүүд ээ. Эдийн засгийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хооронд ерөнхий хэлэлцээрийг соёрхон батлах тухай хуулийн төслийг баталъя. 
50 гишүүн санал хураалтад оролцож, 24 гишүүн зөвшөөрч, 48.0 хувийн саналаар энэ зээлийн хэлэлцээр соёрхон батлагдахгүй байна даа. 

Анхааралдаа ав л даа. 

Дөрөв.  Таван толгойн нүүрсний ордыг ашиглах зарим асуудлын тухай Улсын Их Хурлын 39 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төсөл (Улсын Их Хурлын гишүүн Я.Батсуурь нараас болон Улсын Их Хурлын гишүүн Д.Одбаяр нараас өргөн мэдүүлсэн) 
(анхны хэлэлцүүлэг)

Дараачийн асуудалдаа оръё. Таван толгойн нүүрсний ордыг ашиглах зарим асуудлын тухай Улсын Их Хурлын 39 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төслийн анхны хэлэлцүүлгийг явуулъя. Эдийн засгийн байнгын хорооны санал, дүгнэлтийг Улсын Их Хурлын гишүүн С.Бямбацогт танилцуулна. С.Бямбацогт гишүүнийг урьж байна. За асуудалд анхааралтай хандаж байя. 
С.Бямбацогт: - Улсын Их Хурлын дарга, эрхэм гишүүд ээ, 

Улсын Их Хурлын гишүүн Д.Одбаяр болон Улсын Их Хурлын гишүүн Я.Батсуурь нарын гишүүдээс өргөн мэдүүлсэн Таван толгойн нүүрсний ордыг ашиглах зарим асуудлын тухай Улсын Их Хурлын 2010 оны 39 тогтоолд нэмэлт, өөрчлөлт оруулах тухай Улсын Их Хурлын тогтоолын төслүүдийг хэлэлцэх эсэх асуудлыг 2011 оны 11 дүгээр сарын 18, 24-ний өдрийн нэгдсэн хуралдаанаар хэлэлцэн шийдвэрлээд төслүүдийг нэгтгэн анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 

Тус Байнгын хороо дээр дурьдсан тогтоолын төслүүдийг нэгтгэн анхны хэлэлцүүлэгт бэлтгэснийг 2012 оны 01 дүгээр сарын 31, 02 дугаар сарын 08-ны өдрийн хуралдаанаараа хэлэлцээд дараах санал, дүгнэлтийг Улсын Их Хурлын хуралдаанд оруулж хэлэлцүүлэхээр шийдвэрлэлээ. 

Нэгдсэн төслийг Байнгын хороогоор хэлэлцэх явцад ажлын хэсгийн бүрэлдэхүүнд орсон намуудын төлөөллийн зөвшилцсөний дагуу Монгол Улсын нийт иргэнд Эрдэнэс Таван толгой компанийн хувьцааны 20 хувийг эзэмшүүлэхээр байсныг 20 хүртэл хувь гэж өөрчлөх. Иргэд хувьцаагаа эзэмших, эсвэл бэлэн мөнгө авах, сонгох бололцоо олгох, хувьцаа олгох асуудлыг ижил тэнцүү байх зарчмыг баримтлан зохион байгуулах. Хүний хөгжил сангаас иргэдэд олгосон болон олгох төлбөрийг тус тус суутган тооцох. Эрдэнэс Таван толгой компанийн хувьцааг гадаад дотоод хөрөнгийн зах зээл дээр нээлттэй арилжиж эхлэх өдөр хүртэлх хугацаанд иргэдийн эзэмшиж байгаа хувьцаа тэдний захиалгыг үндэслэн Засгийн газрын тогтоосон үнээр аж ахуйн нэгжүүд худалдах ажлыг зохион байгуулах, түүнчлэн иргэдийн худалдах хувьцааны тоо нь аж ахуйн нэгжийн худалдан авах хувьцааны тооноос давсан тохиолдолд зөрүүг худалдан авах үйл ажиллагааг Засгийн газар зохицуулах. Холбогдох журмыг батлан гаргах. Түүнчлэн Улсын Их Хурлын 2011 оны 53, 57 дугаар тогтоолын холбогдох заалтуудыг дээр дурьдсан өөрчлөлттэй уялдуулан нийцүүлэх зэрэг зарчмын агуулга бүхий саналууд хуралдаанд оролцсон гишүүдийн олонхийн дэмжлэг авлаа. 
Нэгтгэн боловсруулсан тогтоолын төслийн талаарх зарчмын зөрүүтэй саналын томъёоллын дэлгэрэнгүй жагсаалтыг та бүхэнд тараасан. 

Улсын Их Хурлын эрхэм гишүүд ээ, 

Таван толгойн нүүрсний ордыг ашиглах зарим асуудлын тухай Монгол Улсын Их Хурлын 2010 оны 39 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төслүүдийг нэгтгэж анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 
Анхаарал тавьсанд баярлалаа. 

Д.Дэмбэрэл: - С.Бямбацогт гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Д.Загджав гишүүн асуултаа тавъя. Р.Гончигдорж гишүүнийг оруулчихъя. 
Д.Загджав: - Та бүхэндээ энэ өдрийн мэнд дэвшүүлье. Тэгэхээр энэ Таван толгойн орд газрыг ашиглахтай холбоотой дээрх саналтай санал нэгдэхгүй байгаа юм. Бид одоо энэ Улсын Их Хурлын 53, 57, 39 дүгээр тогтоол ард түмэнд хувьцаа олгоё гэж ингэж худлаа үнэн ярихаа болих хэрэгтэй. Энэ эх орны баялгийг ард түмэнд нь үлдээ. Одоо буух хаягтай, буцах эзэнтэй байдлаар Монгол Улсын Засгийн газар үүнийг нь хөрш хоёр орны аль нэг улсынх нь Засгийн газартай Засгийн газар хоорондын гэрээ байгуулах замаар энэ ордыг ашиглах ёстой. Энийг ард түмэнд 20 хувь, 10 хувь, аж ахуйн байгууллагуудад 5, 10 хувь гэж ингэж ярих биш ээ. Бид энд тодорхой хэмжээний урьдчилгаа мөнгийг БНХАУ буюу аль эсвэл ОХУ-д тавих ёстой, асуудлыг. Хамгийн доод тал нь 14 доллар хүртэл урьдчилгаа авах ёстой юм. Ингэж байж энэ ажлыг эхлүүлнэ. Энэ бол хоёр улсын хоорондын 50, 50 хувийн эзэмших хувьтай ийм хамтарсан нийгэмлэг байгуулах замаар асуудлыг шийдэх учиртай. Энийг яагаад ингэж хийхгүй байгаа юм бэ. Монгол орны хүн амын нэлээд ажилгүй байгаа. Амьдралын түвшин төдийлөн сайнгүй байна. Эдийн засгийн макро түвшний өсөлт ард түмний амьдралд хүрэхгүй байна. Тийм болохоор бид нар одоо бараг 20 хүртэл хувийн эдийн засагтай, бараг 30 хүртэл хувийн ч гэлүү. Ийм орон гээд ОХУ-аас бараг 4 дахин, Хятад Улсаас 2 дахин эдийн засгийнхаа өсөлтөөр түрүүлчихсэн явж байгаа гэж ингэж худлаа ярихаа болъё. 
Бид нар хөрш орнуудтай хамтарч ажиллая. Энд одоо ямар нэгэн тийм гадаад улс орнууд орж ирэх боломжгүй шүү дээ яг үнэндээ бол. Тэгээд бид энд Монгол орныхоо энэ хүн амын нэг хэсгийг ойролцоогоор тэнд 500 мянга орчим хүн ард ажиллаж амьдрахаар ийм хамтарсан том үйлдвэрлэлийг, бүтээн байгуулалтын том цогцолбор хотыг байгуулах ёстой. Тэнд одоо юмыг нь ачаа дараад ухаад ингээд аваад явчих биш энийг ариг гамтай ашиглах, цаашдаа үр дүнтэй хамтын ажиллагааны хэлбэр болох ёстой. Тэр нь анх эхлээд боловсруулах баяжуулах, энэ үйлдвэрийг нь байгуулах, тэнд ажилчин албан хаагч амьдрах, ажиллах нөхцөлийг бүрдүүлэх, нийгэм ахуйн барилга байгууламж, үйлдвэр аж ахуйн газруудыг нь цогцлоох, энэ бүгдийг бид бас хамтарсан тэр улсынхаа хөрөнгө оруулалтаар шийдэх боломжтой. Энүүгээр та нар яагаад явахгүй байгаа юм бэ? Энэ Байнгын хорооны дарга хариу өгөөч. Засгийн газрын зүгээс хариу өгөөч. Ийм боломжуудыг судалсан уу? Хамгийн эхлээд энэ хоёр хөрштэйгээ бид нар хамтарч ажиллах ёстой. Тэгсээр ирсэн. Манай хөгжлийн олон улсууд энэ хоёр улсуудтай холбоотой байдаг. 
Зүгээр хаа хол байж байгаа улс орнуудын хамтын ажиллагаа өргөжин хөгжиж байгааг ойлгож байна. Гэлээ гэхдээ бид нар тэр Австралийн хажууд ч юм уу, Канадын хажууд ч юм уу очиж амьдрахгүй шүү дээ. Тийм болохоор бид нар энэ нутаг орондоо асуудлаа шийдье. Хөрш орнуудтайгаа хамтарч энэ ажлаа эхлээд яръя. Гэхдээ яг зарчмаараа. Аль нэг хувийн компанийн, охин компанитай Засгийн газар гэрээ байгуулах биш яг Монгол Улс бол тухайн тодорхой улсын Засгийн газар хооронд гэрээгээр ажлаа хийе гэж ойлгож байна. Энийг нь ард түмэнд нь үлдээе. 
Д.Дэмбэрэл: - Байнгын хороо, илтгэл нараас хариулна даа. Р.Буд. За илтгэгч хариул. 
С.Бямбацогт: - Д.Загджав гишүүний асуултад хариулъя. Энэ 2010 оны 07 сарын 07-нд Улсын Их Хурал Таван толгойн ордыг ашиглах талаар 39 дүгээр тогтоолыг баталсан. 39 дүгээр тогтоолд бид 50-иас доошгүй хувийг нь төр эзэмших, 50 хүртэлх хувийг нь Монгол Улсын иргэн, аж ахуйн нэгж, гадаад дотоодын хөрөнгө оруулагчид хувьцааг нь эзэмшинэ гэж заасан байгаа. Яг таны ярьж байгаа саяны асуудал бол өөрөөр хэлэх юм бол Таван толгойн орд газрын 30 хүртэл хувийг гадаад дотоодын хөрөнгийн бирж дээр нээлттэй арилжаалах байдлаар эзэмшүүлье гээд тусгасан байгаа. 
Мөн энэ тогтоолын 4 дүгээр заалтад тэр ордыг түшиглэж одоо таны ярьж байгаа сая дэд бүтцийн асуудал, төмөр замын асуудал, эрчим хүчний асуудал, боловсруулах үйлдвэрийн асуудал гээд нэлээн олон асуудлыг бүгдийг нь тусгаад энэ талаар хамтарсан олон улсын консерциум байгуулах, хөрөнгө оруулагч компанийг сонгон шалгаруулах, сонгон шалгаруулж, гадаадын хөрөнгө оруулагчтай гэрээ байгуулж Улсын Их Хуралд танилцуулах үүрэг өгөгдсөн байгаа. Энэ хүрээндээ Засгийн газар маань бас тодорхой ажлууд хийгээд явж байгаа юм билээ. Ийм л хариултыг өгье дээ. 
Д.Дэмбэрэл: - Сангийн сайд нэмж хариулах уу? Тэр тавьж байгаа асуултад. За Д.Хаянхярваа сайд. 

Д.Хаянхярваа: - Д.Загджав гишүүн хоёр хөрштэй холбоотой асуудал, Таван толгойг шийдэхэд хоёр хөршийн сонирхол илүү байх ёстой гэсэн ийм байр сууринаас би яриад байна гэж ойлгож байгаа л даа. Тэгэхээр мэдээж энэ Таван толгойн гэрээтэй холбогдсон асуудал бол Засгийн газар дээр өмнө нь хамтарсан Засгийн газар байхад хийгдээд Үндэсний аюулгүй байдлын зөвлөл дээр байгаа гэж би сонссон. Мэдээж энэ том төсөл учраас энэ том төсөл дээр бид нар зөвхөн хоёр хөршөөрөө хязгаарлах ёсгүй байх аа. Аль болохоор бид нар олон улсын түвшинд энийгээ нэр хүндийг нь өргөх, аль болохоор том төсөл болгох, хөрөнгө санхүүгийн эх босгох ийм асуудал дээр анхаарлаа хандуулах ёстой. Энийг дагаад Д.Загджав гишүүнтэй санал нэг байгаа зүйл юу гэхээр энэ Таван толгой бай, ямар нэгэн том ордыг одоо ашиглахад манай Засгийн газар талаас баримтлах хамгийн хатуу бодлого бол тэнд дэд бүтцийг нь бий болгох, тэнд хүн амьдрах нөхцөлийг нь бий болгох, хүн сурч боловсрох, эрүүл байх тэр бүх нөхцөл бололцоогоор нь хангасан байх тэр томоохон төслүүддээ түлхүү анхаарч байх ёстой гэдэг энэ хэлээд байгаа саналыг бас дэмжиж байгаа. 
Н.Энхболд: - Д.Загджав гишүүн тодруулаад асууя. 

Д.Загджав: - Би С.Бямбацогтоос хариулт хүсээд байгаа нь яагаад гэвэл Оюу Толгой шиг ийм зарчмаар бид нар энийг ашиглаж болохгүй байх аа. Тухайлбал би С.Бямбацогт нарын хэдэн гишүүд Оюу Толгойн гэрээг эргээд шүүмжлээд ярьж байгааг сонссон. Өргөх бичиг барьсан ч гэлүү юу гэлээ. Тийм болохоор бид энэ алдааг давтахгүйгээр энийг бол бид нар бас нэг төр нь өөрөө ашиглая. Ингэхийн тулд Засгийн газар, энэ хоёр улсын Засгийн газарт ийм тодорхой саналыг тавив уу? Хэрвээ 15, 20 хувь гэсэн ийм жаахан юм хэлбэл энэ хоёр хөршөө басамжилсан асуудал болно. Бид зүгээр тодорхой. Засгийн газар хоорондын гэрээгээр 50, 50 хувиар ашиглая гэдгийг. Та нар эхлээд нэг 10 тэрбум долларын урьдчилгаа өгчих. Дээрээс нь нэмээд энд хүн амьдрах 500 орчим мянган хүн ажиллаж амьдрах орчныг бүрдүүлчихээ. Тухайлбал, хот үйлдвэр аж ахуйн газартай нь байгуулчих гэсэн ийм саналыг тавьсан уу гэдгийг дахин дахин асууж байгаа юм. Ингэж байж бид нар ард түмэндээ үлдээх ёстой юм аа энийг. 
Н.Энхболд: - За Д.Хаянхярваа сайд товчхон хариулчихъя. 

Д.Хаянхярваа: - Зүгээр Засгийн газар дээр хийгдээд, Үндэсний аюулгүй байдалд өргөн барьсан төслийг одоо яг бүрэн гүйцэд би бас сайн мэдэхгүй. Ер нь мэдээж одоо энэ төслийг хэрэгжүүлэхэд хоёр хөршид ч биш ер нь аль ч утгаараа ярьсан тэнд таны хэлээд байгаа саяны тэр дэд бүтэц, хот суурин энэ бүх газрыг байлгах тухай асуудал бол энэ төсөлд хөндөгдөж тавигдсан байгаа байх гэж бодож байна. 
Н.Энхболд: - Ажлын хэсгийнхэн байгаа. Ажлын хэсгийн бүрэлдэхүүнд Санхүүгийн зохицуулах хорооны дарга Д.Баярсайхан, Эрдэнэс Таван толгой компанийн гүйцэтгэх захирал Б.Энэбиш, Эрдэс баялаг, эрчим хүчний яамны Түлшний бодлогын газрын дарга А.Эрдэнэпүрэв, Сангийн яамны Төсвийн бодлогын газрын Б.Батжаргал, Эрдэнэс Таван толгой компанийн газрын дарга Б.Батбилэг, Сангийн яамны Хүний хөгжил сангийн ажлын холбооны дарга О.Хуягцогт гэж хүмүүс оролцож байна. 
Ч.Сайханбилэг гишүүн үгээ хэлье. 

Ч.Сайханбилэг: - За баярлалаа. Юуны өмнө нэг зүйлийг хэлэхийг хүсч байна. Таван толгойн нүүрсний ордыг ашиглах зарим асуудлын тухай Улсын Их Хурлын 39 дүгээр тогтоолд нэмэлт, өөрчлөлт оруулах энэ асуудал дээр Ардчилсан намын бүлэг энэ асуудлыг дэмжиж байгаа. Дэмжиж байгаа учраас ямар нэгэн байдлаар бүлгээс шалтгаалж энэ асуудлыг хойшлуулах элдэв асуудал байхгүй гэдгийг хэлэхийг хүсч байна. 
Харин зүгээр хоёр бүлгээс гишүүд ороод хамтарсан ажлын хэсэг байгуулагдаад энэ асуудал дээр ажилласан. Өнөөдөр яг орж санал хураалгах энэ эцсийн томъёолол дээр бас нэг ганц нэг асуудлууд дээр томъёоллын асуудлууд гараад байгаа учраас. Тэгээд өнөөдөр энэ чигээрээ явчихвал эргээд Байнгын хорооны дараагийн хэлэлцүүлэг дээр гуравны хоёрын санал шаардлагатай болоод эхлэх учраас энэ асуудлыгаа ажлын хэсэг эцэслэж гүйцээж оруулж ирэх энэ бололцоо олгох үнэхээр ийм ажлын шаардлага байна гэж ингэж харж байгаа. Тийм учраас тэртээ тэргүй ирэх долоо хоногийн Мягмар, Лхагва гаригуудад чуулган хуралдах учраас энэ асуудлыгаа гүйцээн боловсруулах маягаар ажлын хэсэг рүүгээ эргээд шилжүүлчихье гэдэг ийм шалтгааны улмаас Ардчилсан намын бүлэг энэ асуудлыг өнөөдрийн хэлэлцүүлгээс албан ёсоор завсарлага авч байгааг Их Хурлын дэд даргад уламжилж байна. Тийм учраас хэлэлцүүлгийг одоогоор түр зогсоогоод, ингээд ажлын хэсэгт ажиллах бололцоог өгөөд ирэх долоо хоногт үргэлжлүүлж хэлэлцэх энэ бололцоог гаргаж өгөхийг хүсч байна. Баярлалаа. 
Н.Энхболд: - За бүлгийн завсарлага. Би зүгээр ганцхан юм тодруулъя. С.Бямбацогт, С.Баярцогт нар хоорондоо ажлын хэсгийнхэн ямархуу байр суурьтай байгаа юм. Болж байгаа юу. За С.Бямбацогт. 
С.Бямбацогт: - Энэ уг нь бас нэлээн удсан. Бид өнгөрсөн нэг сараас авахуулаад хэлэлцэх гээд Эдийн засгийн байнгын хороон дээр Ардчилсан намын бүлэг маань завсарлага аваад, тэгээд тэр хооронд ажлын хэсэг маань нэлээн сайн ярилцсан. Тэгээд өнгөрсөн гурав дахь өдрийн Эдийн засгийн байнгын хорооны хуралдаан дээр Ардчилсан намын бүлгийн ажлын хэсэг үндсэндээ асуудалд тохиролцсон, ойлголцсон гэдэг үүднээсээ Б.Батбаяр гишүүн, Д.Ганхуяг, С.Баярцогт гишүүн бид бас ярилцаад Д.Ганхуяг гишүүн маань бас төлөөлж ярьсан байгаа. Тэгээд Ардчилсан намын бүлгийн саналууд бол ийм байна гээд нэгдүгээрт нь тэр аж ахуйн нэгжүүдэд эзэмшүүлэх, нэрлэсэн үнийг нь худалдах асуудлыг авч хаяяа гэж ярьсан. Тэрийг нь авч хаясан байгаа. 
Иргэн бүртээ 1.5 сая төгрөг олгох арга хэмжээний хүрээнд гэж явах нь зохимжгүй байна гэсэн. Тэгвэл тэрийг томъёоллыг нь өөрчилье гээд томъёоллыг нь өөрчлөөд Засгийн газрын үйл ажиллагааны мөрийн хөтөлбөрийг хэрэгжүүлэх хүрээнд болгож өөрчилсөн байгаа. Нэг иймэрхүү асуудлууд яригдсан. Энэ асуудлууд маань үндсэндээ яригдаад ярилцаад шийдэгдсэн байгаа л даа уг нь. Тийм болохоор би одоо цаашид хэлэлцээд явчих бололцоотой гэж үзэж байгаа. 
Мөн ажлын хэсэг дээр С.Баярцогт гишүүн, Д.Ганхуяг гишүүн, Б.Батбаяр гишүүнтэй өчигдөр бас холбогдсон. С.Баярцогт гишүүн маань өчигдөр бас материалтай танилцсан байгаа. Уг нь одоо хэлэлцээд явчихмаар байх юм. Цаг хугацаа алдмааргүй байх юм. Асуудал бол байхгүй. 
Н.Энхболд: - Одоогийнхоороо явчихаар дараа нь тэр томъёолол жаахан эвгүй болчихсон байна гээд. Дахиад гуравны хоёр гээд. 
С.Бямбацогт: - Эцсийн хэлэлцүүлэг дээр бид нар хоёр дахь хэлэлцүүлэг дээр асуудлыг яриад явчих бололцоотой шүү дээ. Тэр дээр найруулга хийгээд бас өөрчлөх зүйлүүдээ өөрчлөөд явчих бололцоотой гэж үзэж байгаа. 
Н.Энхболд: - За нэгэнт бүлэг завсарлага авч байгаа юм чинь одоо энүүгээр нь өгч таарна. Тэгээд тэгээд одоо ярих гээд байгаа тэр юмнуудаа ажлын хэсэг дээрээ томъёолол юмнуудаа жигдлээд оруулаад ирсэн нь дээр байх аа. Сая албан ёсоор хэллээ. Бид нар энэ шийдвэрийг гаргахын төлөө байгаа гэдгээ бүлэг хэлж байна. Сүүлд нь техникийн янз бүрийн юм гарах вий дээ гэж болгоомжилж байгаа юм байлгүй. Ингээд завсарлага авч байгаа юм байна. Тийм учраас албан ёсоор завсарлага авч байгаа бол ажлын хэсэг дээр дахиад. С.Бямбацогт гишүүн ээ, С.Баярцогт гишүүн ээ та нар ажиллаад тэр томъёоллоо эргэж буцалтгүй болгох дээр ажиллаад тэгээд дараагийн долоо хоногт энэ асуудлаа шийдвэрлэе. 
Тав. Монгол Улсын Засгийн газар, Олон Улсын хөгжлийн ассоциаци хооронд байгуулсан “Тогтвортой амьжиргаа-II төслийн нэмэлт санхүүжилтийн хэлэлцээр”-ийг соёрхон батлах тухай хуулийн төсөл
Дараагийн асуудалдаа оръё. Монгол Улсын Засгийн газар, Олон Улсын хөгжлийн ассоциаци хооронд байгуулсан “Тогтвортой амьжиргаа-II төслийн нэмэлт санхүүжилтийн хэлэлцээр”-ийг соёрхон батлах тухай хуулийн төслийг хэлэлцэж эхэлье. Хууль санаачлагчийн илтгэлийг Д.Хаянхярваа сайд танилцуулна. Д.Хаянхярваа сайдыг урьж байна. 
Д.Хаянхярваа: - Их Хурлын дэд дарга, эрхэм гишүүд ээ, 

Тогтвортой амьжиргаа-II үе шатыг 2008 оноос үргэлжлүүлэн хэрэгжүүлж байна. Төсөл Олон нийтийн санаачлага, Бэлчээрийн мал аж ахуйн эрсдэлийн удирдлага, Бичил санхүүгийн хөгжлийн сан гэсэн үндсэн гурван бүрэлдэхүүн хэсгээр Улаанбаатар хотын 9 дүүрэг, 21 аймгийн 329 сумдад амжилттай хэрэгжиж байна. Төслийн хүрээнд өнөөг хүртэл гараад буй үр дүнг товч дурьдъя. Үүнд: 
2008-2011 онд өссөн дүнгээр Бэлчээрийн мал аж ахуйн эрсдэлийн удирдлага бүрэлдэхүүн хэсгийн хүрээнд 21 аймаг, 4309 дэд төсөлд нийт 12.5 тэрбум төгрөгийн хөрөнгө оруулалт хийгдээд байна. 

Олон нийтийн санаачлага бүрэлдэхүүн хэсгийн хүрээнд 2008-2011 оны байдлаар өссөн дүнгээр 27.6 тэрбум төгрөгийн 4089 дэд төслийг хэрэгжүүлсэн байна. Төслийн хэрэгжилтийн байдлыг үзвэл нийт хуваарилагдсан хөрөнгийн 37.0 хувийг боловсролын салбарт, 15.0 хувийг эрүүл мэнд, 25.0 хувийг орон нутгийн дэд бүтэц, 23.0 хувийг олон нийтийн байгууламж, байгаль орчны хамгаалал болон зарим сэргээн засварлах ажил зэрэгт зарцуулсан байгаа юм. 
Бичил санхүүгийн хөгжлийн сан бүрэлдэхүүн хэсгийн хүрээнд 2011 оны байдлаар өссөн дүнгээр нийт 59.6 тэрбум төгрөгийн зээлийг 42.7 мянган хүнд олгоод байна. Тогтвортой амьжиргаа 2 төслөөс оруулсан хөрөнгө оруулалтын хүрээнд хийгдсэн ажлаас 1.306.406 хүн үр шимийг нь хүртэж, 1187 хүн байнгын, 869 улирлын шинжтэй, 16.033 хүн түр ажлын байраар хангагдсан гэсэн тооцоо гарсан байгаа юм. 
Төслийн эхний шатанд буюу 2002-2007 онд 28.3 сая ам.доллар, 2008-2012 онд 49.9 сая ам.долларыг зарцуулахаар төлөвлөсөн бөгөөд үүний 60.0 хувийг Дэлхийн банк, Европын Холбоо, Японы Засгийн газраас буцалтгүй тусламжаар авч ашиглаж байна. 
Олон Улсын Хөгжлийн Ассоциацийн гишүүн бусад орнуудтай ашиглагдаагүй үлдэгдлээс 20.0 сая ам.долларын нэмэлт хөрөнгийг Монгол Улсад олгохоор болсон. Үүнээс 9 сая ам.долларыг уул уурхайн дэд бүтцийн хөрөнгө оруулалтыг дэмжих төсөлд, 11.0 сая ам.долларыг Тогтвортой амьжиргаа-II төслийн нэмэлт санхүүжилтээс ашиглахаар Дэлхийн банктай тохиролцсон юм. Энэхүү Тогтвортой амьжиргаа II төслийн Олон нийтийн санаачлага, Бэлчээрийн мал аж ахуйн эрсдэлийн удирдлага хэсгүүдээр дамжуулан орон нутагт төслүүд хэрэгжүүлэхэд зарцуулагдах болно. Зээл нь хүүгүй бөгөөд зээлийн үйлчилгээний шимтгэл жилийн 0.75 хувийн хураамжийг төлж, нийтдээ 20 жилийн хугацаанд буцаан төлөхөөс эхний 10 жилийн хугацаанд үндсэн төлбөрөөс чөлөөлөгдөх юм. Төслийн санхүүжилтийн хэлэлцээрийг соёрхон батлуулах асуудлыг Улсын Их Хурлын 2012 оны 02 дугаар сарын 07-ны өдрийн Аюулгүй байдал, гадаад бодлогын байнгын хорооны хуралдаанаар хэлэлцүүлэн шийдвэрлүүлсэн тул хуулийн төслийг соёрхон баталж өгөхийг хүсье. 
Анхаарал тавьсанд баярлалаа. 

Н.Энхболд: - Аюулгүй байдал, гадаад бодлогын байнгын хорооны санал, дүгнэлтийг танилцуулъя. Р.Гончигдорж гишүүнийг индэрт урьж байна. 
Р.Гончигдорж: - Улсын Их Хурлын дэд дарга, эрхэм гишүүд ээ!
 
Аюулгүй байдал, гадаад бодлогын байнгын хорооны 2011 оны 5 дугаар сарын 4-ний өдрийн хуралдаанаар урьдчилан зөвшилцсөн Монгол Улсын Засгийн газар, Олон улсын хөгжлийн ассоциаци хооронд байгуулсан “Тогтвортой амьжиргаа-II төслийн нэмэлт санхүүжилтийн хэлэлцээр”-ийг соёрхон батлах тухай хуулийн төслийг Монгол Улсын Засгийн газраас 2012 оны 1 дүгээр сарын 31-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2012 оны 2 дугаар сарын 7-ны өдрийн хуралдаанаараа хэлэлцлээ.
 
Хуулийн төслийг хэлэлцүүлэхэд Улсын Их Хурлын гишүүн Н.Энхболд “Тогтвортой амьжиргаа -II” төсөл хүн амын нийгмийн суурь үйлчилгээг сайжруулах, бэлчээрийн эрсдэлийг бууруулах чиглэлээр иргэдээс гарсан саналуудыг хэрэгжүүлдэг тул дэмжиж байгаагаа илэрхийлээд цаашдаа төслүүдийг хэрэгжүүлэхдээ ажлын байр бий болгох, хамтын хөдөлмөр эрхлэх, хоршооллын зохион байгуулалт руу чиглүүлэн энэ талаар Улсын Их Хурлаас баталсан зарим бодлогын баримт бичгүүдтэй уялдуулан уг төслийн зорилго, агуулгыг шинэчлэх шаардлагатай байгааг анхаарах гэсэн санал гаргасан. 
 
Улсын Их Хурлын гишүүн Р.Гончигдорж төсөл хэрэгжүүлэхэд иргэдийн оролцоог нэмэгдүүлэх, Сангийн яам уг төслийн ерөнхий бодлогыг гаргах, Төсвийн тухай болон Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулиудтай уялдуулан зохион байгуулах нь зүйтэй гэсэн саналтай байлаа.
 
Улсын Их Хурлын гишүүн  О.Чулуунбат  төсөл хэрэгжүүлэх механизмыг өөрчлөн зээлийг эргэн төлөгдөх нөхцөлтэйгөөр олгох шаардлагатай гэсэн санал гаргасан. 
 
Улсын Их Хурлын гишүүн Я.Батсуурь  хүн амын нийгмийн суурь үйлчилгээг сайжруулахад олон нийтийн санаачлага дээр үндэслэн төслүүдийг хэрэгжүүлж байгаа тул шинэчилсэн Төсвийн тухай хуулийн дагуу орон нутаг төсвийн эрх мэдлээ хэрэгжүүлэхэд иргэдийн оролцоог хангах сайн туршлага болсон, мөн Улсын Их Хурлын гишүүн  Н.Энхболдын саналыг Байнгын хорооны хуралдааны тэмдэглэлээр Засгийн газарт хүргүүлэх гэсэн санал гаргасныг хуралдаанд оролцсон гишүүд дэмжсэн.
 
Монгол Улсын Засгийн газар, Олон улсын хөгжлийн ассоциаци хооронд байгуулсан “Тогтвортой амьжиргаа-II төслийн нэмэлт санхүүжилтийн хэлэлцээр”-ийг соёрхон батлах тухай хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзсэн болно.
 
Улсын Их Хурлын эрхэм гишүүд ээ, 
 
Соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн, уг хуулийн төслийг баталж өгөхийг Та бүхнээс хүсье.
 
Анхаарал тавьсанд баярлалаа.
Н.Энхболд: - Р.Гончигдорж гишүүнд баярлалаа. Хууль санаачлагчийн илтгэл, Байнгын хорооны санал, дүгнэлттэй холбогдуулж асуулт тавих гишүүн байна уу? Д.Тэрбишдагва гишүүн. 
Д.Тэрбишдагва: - Энэ Тогтвортой амьжиргаа төсөл бол энэ орж ирж байгаа төслүүдээс хамгийн харьцангуй сайн төсөл л дөө. Энийг хэрэгжүүлж байгаад бас талархаж байгаа. 
Тэгэхдээ би зүгээр буруу ойлгоогүй бол дараагийн төслүүдэд энэ чинь уул уурхайн чиглэлийн дэд бүтцэд хамруулна гээд мөнгө тавьчихсан юм шиг харагдаад байх юм. Энэ уул уурхайн дэд бүтцийн төслүүдийг чинь бид өөрөө уул уурхайн салбараас нэлээн хөрөнгө мөнгө оруулж ирж байгаа гадаад дотоодын төсөл шиг нэлээн хэрэгжиж байгаа шүү дээ. Тэгээд энэ Тогтвортой амьжиргааны чиглэлээр уул уурхайн дэд бүтэц рүү энэ мөнгө хуваарилах шаардлага байгаа юм уу гэсэн нэгдүгээр асуулт байна л даа. 
Хоёрдугаар асуулт нь, бид гаднаас авч байгаа төслүүдийг түрүүний Солонгосын төсөл дээр ч ярилаа. Одоо бидэнд тулгамдаж байгаа ерөөсөө хамгийн том асуудал энэ цөлжилт, усжуулалтын асуудал байгаа. Энэ гаднаас орж ирж байгаа төслүүдийг цаашдаа жаахан төвлөрүүлээд нэг их олон юм цацаад байхгүй, Монгол Улс одоо усгүй болох юм бол яах вэ. Энэ гадаргын ус чинь ерөөсөө байхгүй болж дууслаа шүү дээ. Одоо тэгээд гүнийхээ ус руу ороод бараг сум болгон, баг болгонд ус худаг гаргана гээд. Тэгээд энэ ойжуулалт, усжуулалт, цөлжилтийн эсрэг ерөөсөө л энэ гаднаас орж ирж байгаа төслөө жаахан төвлөрүүлэх тийм арга хэмжээг бодож болдоггүй юм уу? Би эртээд сайдуудыг тавигдаж байх үед бас энэ саналыг хэлсэн л дээ. Улс орон өөрөө эдийн засгийнхаа бүтэц, эдийн засгийн хөгжлөөрөө ер нь боломж гарах нөхцөл их сайн байна гээд л. Эдийн засгийн өсөлт сайн байна гэж ингэж яриад байгаа. Энэ цөлжилтийн асуудал, усны хомсдолын асуудал зөвхөн Монголын асуудал биш дэлхийн нийтийн асуудал болчихоод байгаа юм. 
Тэгэхээр энэ Тогтвортой амьжиргаа төсөл бол өмнө нь хэрэгжүүлж байсан. Энэ усжуулалт, бэлчээрийн хомсдолыг сайжруулах, булаг шандыг хаших чиглэлээр ер нь бусад төслүүдээс хамгийн их үр дүнд хүрсэн төсөл шүү дээ. Энэ чиглэл рүү энэ Тогтвортой амьжиргааных нь төслийг, ер нь цаашдаа энэ Сангийн яамнаас ч гэсэн асуухад цаашдаа бодлогын хэмжээнд ер нь бид хэрэгтэй хэрэггүй баахан төсөл аваад байхаасаа илүү ер нь хамгийн том буюу тулгамдсан асуудал нь бол энэ байгаль орчинтой холбоотой, цөлжилт, усжилттай холбоотой төсөл рүү ингэж төвлөрүүлэх хандлагыг одоо тийм бодлого болгож болохгүй юу. Энийг би одоо сүүлийн 2, 3 жил ярьж байна л даа. Энэ Тогтвортой амьжиргаа төсөл өөрөө их туршлагатай учраас энэ чиглэл рүү хандуулах арга байна уу гэсэн ийм асуулт байна. 
Н.Энхболд: - Т.Доржханд эхлээд хариулъя. Тэр уул уурхайд өгөх гээд байгаа юм уу? Дараа нь Д.Хаянхярваа сайд товчхон хариулчихаарай. За Т.Доржханд. 
Т.Доржханд: - Д.Тэрбишдагва гишүүний асуултад хариулъя. Жилдээ бид нар Дэлхийн банк буюу Олон Улсын Хөгжлийн Ассоциациас нийтдээ 40.0-өөс 60.0 сая ам.долларыг авах эрхтэй байдаг. Энэ мөнгийг бид байнга авч хэрэгжүүлдэг. Авч хэрэгжүүлснийхээ дараа бол бид нэмэлт эх үүсвэрийг хайж явдаг. Зарим улсууд бол тухайн өөрийнхөө олгогдсон эх үүсвэрийг ашиглаж чадаагүй үлдсэн ийм үлдэгдлүүд байдаг. Бид нарын хувьд бол энэ үлдэгдлүүдийг төвлөрүүлээд 20.0 сая ам.долларыг нэмэлт эх үүсвэрээр оруулж ирээд саналаа дэвшүүлээд явж байгаа. Нэмэлт энэ 20.0 сая ам.доллараас бид 9.0 сая ам.долларыг нь уул уурхайн дэд бүтцийн хөрөнгө орлогыг дэмжих төсөлд, 11.0 сая ам.долларыг нь Тогтвортой амьжиргаа-II энэ төсөлд хоёр хувааж хийж байгаа. 
Хоёрдугаар асуудлын хувьд бол Сангийн яамны хувьд бид өнөөдөр Дэлхийн банк, Азийн хөгжлийн банк, Олон Улсын Валютын Сантай хамтарч өөрсдийнхөө өрийн байдал, цаашид авах зээлийн эх үүсвэрийн байдалд судалгаа хийсэн байгаа. Судалгааны үр дүнд Монгол Улсын эдийн засаг хөгжсөн байна. Дунд орлоготой ийм улсын тоонд орж байна. Тэгэхээр цаашдаа бид арилжааны нөхцөлтэй зээлийг өгнө. Буцалтгүй тусламж болон хөнгөлөлттэй нөхцөлтэй зээл бол цаашдаа багасна. Улмаар бүр байхгүй болно гэсэн ийм тохиролцоонд хүрчихээд байгаа. 
Арилжааны нөхцөлтэй зээлийг авсан тохиолдолд энэ бол өмнөх шигээ бид 40.0-өөс 60.0 сая ам.долларыг олон улсын байгууллагаас авах биш 200.0-аас 300.0 сая ам.долларыг дор хаяж авахаар ийм дүр зураг харагдаж байгаа. Ингэсэн тохиолдолд бид томоохон хэмжээний гарах төсөл хөтөлбөрүүдийг төвлөрүүлэн санхүүжүүлэх ийм боломж харагдаж байгаа. Ирэх дунд хугацаанд. 
Н.Энхболд: - Энэ Тогтвортой амьжиргаа-II төсөл дотор уул уурхайн юм байхгүй гэсэн үг байна. Тийм ээ. Тусдаа явж байгаа юм байна. За Д.Тэрбишдагва гишүүн тодруулъя. 
Д.Тэрбишдагва: - Сангийн яамнаас дахиад асуухад цаашдаа энэ гаднаас авч байгаа төсөл, хөтөлбөрүүд, зээл тусламжийн асуудалд, би дахиад л хэлчихье. Энэ жил болгон ширгэж байгаа нуур, цөөрөм, энэ усны холбогдолтой, цөлжилттэй холбогдолтой юм нь дээр биднийг. Ер нь бусад зарим хэрэгтэй хэрэггүй юмнаасаа татгалзаад, Монгол Улсын ерөөсөө номер нэг асуудал нь усны асуудал, цөлжилтийн асуудал болчихоод байгаа учраас энэ чиглэл рүү нэг бодлого гаргах тийм хандлага байна уу, үгүй юу. Энийг одоо их олон жил ярьж байна. Энэ зүг рүү л би нэг дахин дахин асуугаад байгаа юм л даа. Ийм бодлого хандахгүй юм уу гэж. Ашигт малтмалд 20 саяыг авахгүй энийгээ ер нь тэр, саяны тэр тогтвортой амьжиргааны төсөл рүү оруулна гэсэн тийм санал оруулж ярьж болдоггүй юм уу? 

Н.Энхболд: - За Д.Хаянхярваа сайд. 

Д.Хаянхярваа: - За Д.Тэрбишдагва гишүүний асуултад хариулъя. Д.Тэрбишдагва гишүүн бол энэ төслүүдтэй холбоотой асуудлаар их чухал санал хэлээд байгаа юм л даа. Ер нь ингээд энэ зээлийн хэлэлцээрүүдийг батлах гээд ярьж байхад сая бас гишүүд их чухал чухал саналууд гаргасан л даа. Э.Бат-Үүл гишүүн гэхэд жишээлэх юм бол нөгөө энэ хариуцлагын талаас нь яах ёстой юм бэ гэж. Тэгэхээр Монгол Улс яг зээлүүдийг авч хэрэгжүүлж нэлээн тодорхой хугацаанд, 20 гаруй жил бас туршлага хуримтлуулсан. Тийм учраас одоо яг юундаа зориулах вэ гэдэг тал руу нь анхаарлаа хандуулах ёстой гэдэг дээр би санал нэг байна. Тэр дундаа байгаль экологитой холбогдсон асуудал руу бол ер нь төслийн арга хэмжээнүүдийг чиглүүлэх талаар анхаарах ёстой болж байгаа байх. Зарим энэ өндөр хөгжсөн орнуудад экологийн татвар гэдэг юмыг бий болгож, экологийн татварыг зөвхөн байгаль орчин руугаа зарцуулдаг ийм хандлагууд ч байдаг. Тэгэхээр бид нар энийг ч бас судалж үзэх ёстой ингэж бодож байгаа юм. 
Ер нь сая бид нар энэ нэг зээлийн хэлэлцээр уначихлаа л даа. Уг нь дахиж би санал хураах байх, хэлэлцэх байх гэж бодож байна. Солонгосын саяны 300.0 сая. Тэр дээр бол жишээлэх юм бол Солонгосын талаас ногоон эдийн засаг руу чиглүүлэх юм бол саяны өгсөн нөхцөлөө бас 3 дахин хөнгөрүүлэх хүртэл тийм нөхцөлийг тэнд тавьж өгч байгаа л даа. Энэ эко юм руу шилжүүлэх юм бол. Тэгэхээр бид энэ төсөл дээр хүртэл анхаарч, цаашид одоо энэ усгүй болоод байгаа, байгаль орчин сүйдээд байгаа энэ чиглэл рүүгээ яаж одоо бас энэ төслүүдээс хандуулж болох вэ гэдэг тал дээр Засгийн газар нэг номерт бодож байх ёстой гэж яриад байгаа тэр саналтай би санал нэг байна. 
Н.Энхболд: - Р.Гончигдорж гишүүн тодруулъя 

Р.Гончигдорж: - Тэр уул уурхайн асуудлаар хариултаа ойлгосон байх аа гэж бодож байгаа юм. Энэ нөгөө илүүдэл хөрөнгийн хуваарилалт 20.0 саяыг тогтвортой хөгжилдөө 11-ийг нь, 9-ыг нь уул уурхайн салбар руу шилжүүлж байгаа гэсэн энэ агуулга. Саяны асуултуудтай холбогдоод зүгээр бас Байнгын хороон дээр ч яригддаг асуудлыг ярихад сая яамны улсуудаас ч хэллээ. Цаашдаа арилжааны зээлийн тухай бид нар асуудлыг томоохон хэмжээнд ярина гэж. Ер нь бол одооны бидний саяны Солонгосын зээлийн асуудал ингээд бага хүүтэй, урт хугацааны хөнгөлөлттэй зээлүүдийг одоо ямар орон зай нөхөх ёстой болж байна вэ гэвэл яг нийгэмд зориулсан, нийтийн хэрэглэгээнд, эргээд тэндээс бизнесийн утгаар төлбөрийн эх үүсвэр нь гарч ирэх биш тэр нь өөрөө нийгэмд нэг өртөг бий болгоод, нийгэмд баялаг, мэдлэг иргэнд орлого бий болгоод ингээд байж байх нь. Энд бол чухамхүү тухайлан түрүүний Солонгосыг хамаарах ёстой. Харин арилжааны зээлүүдийн тухай асуудал бол яг ямар төслүүд вэ, томоохон үйлдвэрлэлийн төслүүд, тэндээсээ бий болсон ашиг тэр нь эргээд одоо өөрөө өөрийгөө төлөх. Өөрөөр хэлэх юм бол эргээд төлж чадах чадвар бүхий бизнес рүү төр зээлийг нь авч, тэгээд хийдэг л ийм юм руу орох. Тийм учраас одоо бид нар яг ийм юм руу орж байгаа эгшинд бид нарт хөнгөлөлттэй зээлүүд хэрэггүй биш хэрэгтэй байгаа нь яг нийгэмд зориулсан зайлшгүй үйл ажиллагаа. Саяны Д.Тэрбишдагва гишүүний хэлж байгаа тэр усны хангамж, усны асуудлууд, байгаль экологийн асуудал. Энэ рүү чиглүүлэх ийм бодлогыг хиймээр байгаа юм. 
Би тэгээд түрүүний зээлийн асуудлыг унагасан нь бол энэ нэг танилцуулга гэж нэг гэм буруутай юмнаас болсныг бүр олон удаа хэлмээр байна. Цаашид ч гэсэн асуудал оруулж ирэхдээ нэгэнт энэ танилцуулгад байгаа жагсаалт ач холбогдолгүй шүү дээ. Та нар ийм жагсаалттай байгаа юм бол би зөвшөөрье гэж ерөнхий хэлэлцээрийг зөвшөөрөөгүй шүү дээ. Тийм үү. Зөвшөөрөөгүй шүү дээ. Дараачаар нь бид нар төсөл болгон дээрээ банктайгаа хэлэлцээр хийнэ. Тэгээд хэрэгжүүлнэ гэсэн ийм нөхцөл байж байхад энд оруулж ирсэн зүйлүүд бол сая гол унагалаа шүү дээ. Тэгээд тэр нь бол өнөөдөр Улсын Их Хуралд ямар хардлагууд байна вэ гэхээр нэг хүний бизнесийг л хийх гэж энд ийм төслүүд гарч ирж байна гэсэн ийм хардлагууд ирээд байгаа байхгүй юу. Гэтэл би Засгийн газрыг бол тийм хардлагаар хийж байна гэж огт бодохгүй байгаа. Тэр агуулгаар ч гэсэн бас энэ дотроо бизнес эрхэлдэг бас гишүүд бол нэлээн дургүй байдлаар хандаж байгааг харж байгаа байх. Их дургүй байгаа ямар бас нэг шинжүүдээр ангилж болмоор байна вэ гэдгийг ажигласан л байх ёстой шүү дээ. 
Тийм учраас саяны Солонгосын асуудал дээр бид нар Солонгосууд муу хийдэг, Солонгосууд зээл хэрэгжүүлдэггүй гээд Солонгост үл итгэх итгэлийн үндсэн дээр Улсын Их Хурал хариулт өглөө гэсэн тийм ойлголт байж болохгүй шүү. Би энийг заавал Аюулгүй байдал, гадаад бодлогын байнгын хорооны гишүүний хувьд хэлье гэж бодож байгаад хэлж байгаа юм. Энэ протокол дотор. Энэ бол Солонгостой харилцах бүх талын харилцаан дээрээ өгч байгаа үнэлгээнээс болсон биш ээ. Энийг сая одоо олонхи нь дэмжээгүй нь. Саяны энэ манай Засгийн газраас оруулж ирсэн тэр нэг 8 жагсаалт өөрөө энэ асуудал дээр эргэлзээг төрүүлсэн учраас. Тэр Даланзадгадын станцын тухай асуудлыг чинь бид одоо бас юм аа мэдэж байх хэрэгтэй шүү дээ. Тэр үед Солонгосын их хямрал болсон. Вонын зээл байсан. Воны ханш унасан. Эх үүсвэр алдагдсан. Зайлшгүй тэнд богино хугацаан дотор хийх ёстой байсан. Энэ дээр үүссэн технологийн хоцрогдол, хямд өртөгтэй зүйл шингэх ийм асуудлууд гарсан шүү дээ. Энийг ч гэсэн тэр үед байсан Их Хурлын гишүүд, тэр үеийн бас нэг санамжийг зөөж явж байгаа улсууд цаг цагт хэлж сануулж байх хэрэгтэй байна шүү дээ. Ийм зүйлийг би тодруулж хэлье гэсэн юм. Тэгээд цаашдын тэр арилжааны зээл, энэ хөнгөлөлттэй зээлүүдийн хуваарилалт дээрээ энэ зээлийн бодлогын асуудал дээрээ манай Засгийн газар бол ийм хуваарилалтыг хийсэн ажлаа бодох ёстой юм аа гэдгийг хэлье. 
Н.Энхболд: - За баярлалаа. Гишүүд асуулт тавьж хариулт авлаа. Одоо хууль санаачлагчийн илтгэл, санал дүгнэлттэй холбогдуулаад үг хэлэх гишүүд байвал нэрээ өгье. 
За Д.Тэрбишдагва гишүүн. Түр хүлээж байгаарай. Манай Д.Дамба-Очир гишүүний урилгаар Орхон аймгийн Очир төв компанийн удирдлага, хамт олон өнөөдөр Төрийн ордон, чуулганы нэгдсэн хуралдааны явцтай танилцаж явна. Та бүхэнд гишүүдийнхээ нэрийн өмнөөс удахгүй гарах цагаан сар, шинэ жилийн мэнд хүргэж, ажил амьдралд тань хамгийн сайн сайхан бүхнийг хүсэн ерөөе. За Д.Тэрбишдагва гишүүн. 
Д.Тэрбишдагва: - Энэ зээлийн хэлэлцээрийг зарчмын хувьд дэмжиж байгаа юм. Энэ тогтвортой амьжиргааны төсөл ер нь их сайн төсөл. Хүнд хүрсэн. Сая тэр тоог Сангийн сайд хэллээ л дээ. Их олон хүнд хүрсэн. Олон хүнийг ажлын байртай болгосон. Энэ төсөл хэрэгжүүлэхээр тэрийгээ араас нь сайн хөөцөлддөг. Ялангуяа энэ төсөлд нэмэлтээр 11 сая ам.долларын хөрөнгийг бэлчээрийн мал аж ахуй, эрсдэлийн удирдлага, бүрэлдэхүүн гэж ингэж зориулж байгаад талархаж байна. Энэ худаг, ус, булаг шандыг бэлчээрийг хашаад хамгаалаад байхаар сайжирдаг гэдгийг одоо энэ, лав л би энэ Төв аймгийн хоёр гурван суман дээр очиж үзсэн. Эрдэнэ сум, өшөө хаана ч билээ хоёр гурван суман дээр очиж үзсэн. Хашчихаар бэлчээр нь сайжирдаг. Булаг усыг хамгаалахаар булаг ус нь сэргээд явчихдаг. Тэгээд тэнд ажиллаж байгаа хүмүүс нь өөрсдөө бүр тэр нь дээр үнэхээрийн итгэл үнэмшилтэй. Сургалтыг нь сайн хийж өгдөг ийм төсөл байгаа юм. Энэ төслийг ингээд цаашдаа хэрэгжүүлэх нь зөв зүйтэй байх аа. 
Ер нь миний түрүүний асуусан асуултад санал болгоод хэлэхэд цаашдаа энэ гадна дотноос авч байгаа зээл тусламжийг бид Монгол Улсын амин сүнс болсон хоёр асуудалд хандуулмаар байгаа юм. Энэ нь нэгдүгээрт энэ усны хангамж, миний нөгөө ойн сав газрыг хамгаалах, усны хангамжийг сайжруулах энэ бороо цасны усыг хамгаалах чиглэл рүү, гадаргынхаа усыг нэмэгдүүлэх асуудал дээр онцгойлон анхаарах шаардлагатай. Хоёрт нь, энэ цөлжилтийн асуудал хоёрыг шийдэхгүй бол сүүлийн үеийн авч байгаа мэдээллээс ерөөсөө Монгол Улс бол энэ цөлжилт, агаарын бохирдлоороо дэлхийд бараг номер нэгд ороод эхэлж байна шүү дээ. Энэ номер нэгд орж байгаа муу талаараа, хүндрэлтэй талаараа орж байгаа асуудал бол Засгийн газар энийг дэлхийн асуудал болгож. Зүгээр хөнгөлөлттэй зээлээс гадна бусад улс оронд өөрсдөд нь нөлөөлдөг учраас энэ дээр анхаарах ёстой гэж. Нэгдүгээр асуудал энэ байна. 
Түрүүн Р.Гончигдорж гишүүн хэллээ. Энэ түрүүний Солонгосын зээлийн асуудал дээр үнэхээрийн хариуцлагагүй танилцуулгаас болоод маш их олон сар, жилийн хугацаанд ингэж ажлаа хийж явчихаад зүгээр энд нэг хоёр гурван хүн ямар ч өмнөх асуудлыг судлаагүй, Их Хурал дээр тэгээд Их Хурлын гишүүд кнопоо дарахгүй коридорт сууж байх хооронд ингээд улаан цайм унагаад хаячихлаа шүү дээ энэ чинь. Энийг чинь одоо ахиад дараагийн хурлаар ороод ингээд явах юм бол энэ чинь хойшлогдоод байна шүү дээ. Энэ эмнэлэгтэй холбоотой асуудал. Тэр дээр чинь 8 асуудлыг чинь Засгийн газар өөрөө судлаад, Солонгосынхоо талтай яриад ингээд оруулж ирсэн юмыг. Тэгээд бизнестэй холбогдож үзээд. Үнэхээр ийм хариуцлагагүйгээр энэ түрүүний зээл дээр ингэж унагааж байгаа бол үнэхээр хариуцлагагүй асуудал. Тэгээд энэнээс болоод энийг одоо ахиж оруулж ирэх юм уу яах юм. Энийг асуудал хэлэлцэхгүй бол Солонгосын талтай нөхцөл нь сайн. 8 төрлийн асуудлаа ярьж хэлэлцээд Байнгын хороо энэ тэр дээрээ байнга ярьж ярьчихаад энд орж ирээд л зүгээр хоёр гишүүн популист маягийн юм яриад, загнаад. Тэгээд энэ Д.Дэмбэрэл дарга чинь загнасан хүнд их дуртай юм. Эсвэл загнасан хүний үгэнд нь ороод байх юм. Бид бас чанга хашгираад байж чадна шүү дээ. Ийм хариуцлагагүйгээр хуралдаж болохгүй ээ. Өнөөдөр бол ёстой туйлын хариуцлагагүй асуудал гарсан гэж ингэж үзэж байна. 
Тэгээд Сонгинохайрхан гэж. Сонгинохайрханы асуудлыг Л.Гүндалай юугаа мэддэг юм бэ энэ чинь. Монголын ард түмний 10.0 хувь нь тэнд амьдарч байгаа. Хөдөө орон нутгаас... /минут дуусав/
Н.Энхболд: - Н.Ганбямба гишүүн. 

Н.Ганбямба: - Энэ Тогтвортой амьжиргаа-II төсөл бол орон нутагт хэрэгжих тэр хөрөнгө асуудлаа багийн нийтийн хурлаар хэлэлцүүлж доороос үүсгэл санаачлага авдаг нь хамгийн чухал зарчим байгаа юм. Доороосоо. Ерөөсөө тэнд хэдэн дарга нарын үгээр биш ер нь манай орон нутагт бол ийм хөрөнгө оруулалт нь илүү шаардлагатай гээд. Энэ олон нийтийн үүсгэл санаачлагыг л доороосоо гарсан санал дээр санхүүжилт өгдөг ийм тогтолцоо бол цаашдаа их хэрэгцээтэй байгаа юм. 
Сум суман дээр очихоор ер нь төсвийн хөрөнгө оруулалт, хаана хаанахын хөрөнгө оруулалт бол их сэтгэл дундуур байдаг. Энэ гол юм аа олсонгүй. Бүр тийм тийм газруудад очлоо гэдэг. Энэ доороос нь үүсгэл санаачлагаар авч байгаа, доороос олон нийтийн санаачлагыг, санал бодол дээр тулгуурладаг энэ тогтолцоо бол ер нь цаашдаа манай улсын төсөвт ч чухал шаардлагатай болох болов уу гэж боддог. Тийм учраас энэ дээр харин нэмж хэлэхэд жижиг, дунд үйлдвэрлэлийг дэмжих, энэ нэмүү өртөг шингэсэн ийм талыг дэмждэг нэг ийм хэсгийг хийчихвэл их чухал. Орон нутаг дээрээ үр дүнгээ өгөх болов уу гэж цаад санхүүжүүлдэг байгууллагад нь хандаж хэлмээр байгаа юм. Тухайлах юм бол Хөдөөгийн ядуурлыг бууруулах төсөл чинь сая юугаа дуусгаад, дараагийн шатанд нэмүү өртөг шингэсэн бүтээгдэхүүн дээр гол санхүүжилтээ өгөхөөр болж байгаа юм билээ. Тэр нь шиг бас манайх энэ Тогтвортой амьжиргаа-II төслийг ч гэсэн тийм юманд чиглүүлбэл бас үр дүнгээр өгөх нь арай дээр юм болов уу гэсэн ийм саналыг хэлмээр байна. Баярлалаа. 
Н.Энхболд: - Э.Бат-Үүл гишүүн үгээ хэлчихье. 

Э.Бат-Үүл: - Энэ Тогтвортой амьжиргаа-II төслийг дэмжиж байгаа юм. Энэтэй холбогдуулж зээлийн талаар ер нь ямар бодлого барих ёстой вэ гэдэг талаар гишүүд саналаа хэлсэн учраас би ч бас хэлэх ёстой гэж бодож байна. Түрүүн бол зүгээр цухас дурьдсан. Яг үнэндээ өнөөдөр бол Монголд энэ оршин суух орчны маш том хямрал болчихсон байж байгаа. Суурьшлын их том хямрал болчихсон байж байгаа. Нэн ялангуяа энэ инженерийн шугамд холбогдоогүй гэр хорооллоос болоод орчны бохирдол, ерөөсөө нийтийн амьдрах орчны бохирдол эгзэгтэй хэмжээнд хүрчихсэн. Бид нар тэрийг яриад байгаа шүү дээ. Тэгэхээр бид бол энэ асуудлыг давын өмнө шийдэх нь нэр тэргүүний асуудал. Хамгийн нэн тэргүүний асуудал. Өнөөдөр Улаанбаатар хотын хөрс ямар байдалд орчихсон байгаа вэ. Өнөөдөр Улаанбаатар хот ямар байдалд байгааг бид маш сайн мэдэж байгаа шүү дээ. Тэгэхээр жишээ нь бол Өмнөд Солонгосын зээл бол их сайн нөхцөлтэй. Би зориуд хэлсэн. Эхний одоо тэр тохирсон төсөл бол их дажгүй төсөл байна лээ. Тэр үлдсэн төсөл. Одоо тэр чинь аягүй бол 200 гаруй сая доллар байх биз. Энэ бол Улаанбаатар хотод асар олон километр хэмжээний инженерийн шугам тавина шүү дээ. Дулааны шугам тавина шүү дээ. Ийм хэмжээний зээл бол их утга учиртай. Би энд бол Солонгосын тал ч их баяртай байна гэдэгт эргэлзэхгүй байгаа юм. Яагаад гэвэл энэ нийгмийн хамгийн хурц асуудлуудыг нь өөрсдөө мэдэж байгаа тэд нар. Энийг шийдэх ийм боломж олгож байгаа. Үнэхээр Монголын хөгжил дэвшилд их чухал шийдвэрлэх үүрэг гүйцэтгэж байгаа төсөл учраас маш их дэмжинэ гэдэгт би эргэлзэхгүй байгаа юм. Энэ өөрөөр хэлбэл маш сайн хөнгөлөлттэй зээл байгаа байхгүй юу. 
Тийм учраас жишээ нь Улаанбаатар хотын утаа, газрын хөрсний бохирдол хамгийн ихтэй бүсүүд энэ инженерийн шугам татахад энэ зээлийг ер нь явуулах ёстой. Дэлхийн банкны зээлийг чинь арилжааны зээлийг бид нар энэ гэр хороолол руу инженерийн шугам татахад явуулах ёстой байхгүй юу. Энэ хамгийн тулгамдсан асуудал шүү дээ. Дархан хотын. Д.Хаянхярваа сайд аа. Дархан хотын гэр хорооллын ч асуудал байна шүү дээ. Эрдэнэтийн. Манай хот суурин газрын гэр хорооллыг инженерийн шугамаар бүрэн хангаж, одоо шинэ маягийн хот төлөвлөлт рүү шилжих аягүй чухал боломж нээж өгч байна шүү дээ бидэнд. Бид уул уурхайн орлогоороо моргейжийн зээл өгнө. Бид гадны энэ сайн зээлдүүлэх хөнгөлөлттэй зээлүүдийг авч бид одоо орчин цагийн энэ амины орон сууцны хороолол руу хөтлөх боломж олж байгаа байхгүй юу. 
Би бол нэн ялангуяа өнөөдөр инженерийн дэд бүтцийн хүрээнд технологийн их дэвшлүүд гараад, энэ технологийн дэвшлээрээ үйлдвэрлэгч талууд өрсөлдөж байгаа үе. Солонгос бол энд хамгийн хүчтэй өрсөлдөгчийн нэг. Энэ талаар маш туршлагатай улс байхгүй юу. Солонгосууд бол маш дуртай авна энийг бол. Ингээд бид нар жишээ нь өнөөдөр зүгээр утаа, газрын хөрсний тэмцэлтэй бид тэмцэж чадахгүй байна шүү дээ. Зуухаар утаатай тэмцэнэ гэж ямар юм байх вэ дээ энэ чинь. Ойлгомжтой шүү дээ. Бид айлын хашаа руу тэр дэд бүтцийг нь татаад, инженерийн тэр дулааныг нь, цэвэр бохирыг нь татаад өгчихье л дээ. Энэ бол маш том хувьсгал болно. Энэ бол манайд иргэншлийн их том хувьсгал болно. Энэ амьжиргаа, ядуурал энийгээ дагаад бүгд шийдэгддэг асуудал. Угаасаа л дэлхийн туршлага тийм. Ажилгүйдэл байхгүй болдог, ядуурал байхгүй болдог зүйл байхгүй юу. Тийм учраас зээлийн бодлогоо бид нар бол мэдээж гишүүн гишүүн өөр өөрийнхөө байр сууриар хэлж байгаа. Би бол ямар ч байсан миний энийг бол нийтээрээ зөвшөөрнө гэдэгт огтхон ч эргэлзэхгүй байна. Яагаад гэвэл бид тулсныг өдөр тутам харж байгаа улс байхгүй юу. Их Хурал бол энэ Монголын төр нэг тийм ёолсон, гасалсан, дуу алдсан, яана аа гээд тархиа барьсан байдалтай байж байгаа шүү дээ. Тэрийг л шийдээд өгье л дээ. Гэр хороолол руу инженерийн шугам татъя. 
Би нэн ялангуяа Солонгосын энэ хөнгөлөлттэй зээл бол инженерийн дэд бүтэц барихад Улаанбаатар дахь, нэн ялангуяа.. /минут дуусав/

Н.Энхболд: - За гишүүд үг хэлж дууслаа. Ц.Нямдорж сайд. 
Ц.Нямдорж: - Н.Энхболд дарга аа. Сая нөгөө Солонгосын зээл дээр их зохисгүй юм болчихож ээ. Гишүүд гарч ороод явж байх хооронд, ирц дутуу байхад, карт сугалаагүй учраас эсрэг санал гараад энэ 300.0 саяын зээлийн хэлэлцээр унасан байна. Энэ хэрэг дээрээ юу болсон юм бэ гэхээр Монгол Улсын Ерөнхий сайд Солонгост айлчилсан юм. Су.Батболд сайд. Тэгээд энэ 300.0 саяын зээлийн ерөнхий хэлэлцээрт тэр үед шийдвэр гараад тэгээд ирээд Их Хурлын Байнгын хороодтой зөвшилцсөн юм. Жилийн 0.15 хувийн хүүтэй, 35 жилийн хугацаатай ийм зээл. Тэгээд эхний ээлжинд энэ 2 дугаар эмнэлэг дотор нэг үндэсний оношлогоо, эмчилгээний төв байгуулна гэдэг төслийг С.Ламбаа сайд очоод гарын үсэг зурчихсан юм. Айлчлалын үеэр. Энд дурьдсан 8 төслөөс шууд хэрэгжүүлэхээр зурсан төсөл нь бол С.Ламбаа сайдын энэ оношлогооны төв байсан юм. Энэ оношлогооны төвийг 2 дугаар эмнэлгийн хашаан дотор улсын мэдлийн эмнэлэг байх хэлбэрээр зохион байгуулах гэж байгаа юм. 
Тэгээд тэр айлчлал болсны дараа энэ Байнгын хороодтой зөвшилцөөд ерөнхийдөө тал талдаа тохирчихсон төслөө. Үлдсэн нь тэр Л.Гүндалайгийн шүүмжлэл татаад байгаа төсөл гэх мэтийн юм бол заавал хэрэгжих зүйл биш ээ. Ийм 8 санал өгчихсөн байгаа. Одоо энэ оношлогооны төвийн дараа үлдсэн 7 төсөл дээр нь наашаа цаашаа яриад зохицуулалт хийх юм. Тэр арга хэмжээний хүрээнд энэ Э.Бат-Үүл гишүүний яриад байгаа энэ хөрсний бохирдолтой холбогдолтой асуудал байж болно. 
Хоёрдугаарт нь, шүүмжлэл татаад байгаа тэр холбоо, хяналт, мэдээллийн нэгдсэн сан гэдэг чинь 12 саяын зээл аваад манай энэ цагдаагийн газрын хажууд 6 давхар байшин бариад Улаанбаатар хотын чинь 20 орчим хувь нь камержсан байгаа. Энийг үргэлжлүүлье гэж байгаа юм. Энэ хэрэгтэй. Ийм ийм учир начир байгаа. Нэгдүгээрт. 
Хоёрдугаарт, ирц дутуу байх. Сая би тоолсон чинь 13 хүн л энэ зааланд сууж байна л даа. Энэ асуудлаар дахин санал хураагаачээ. Ингэж болохгүй ээ. Улс хоорондын харилцааны асуудал. Төрийн өндөр дээд түвшинд хийгээд, Ерөнхий сайд нь, Эрүүл мэндийн сайд нь очоод гарын үсэг зурчихсан, Байнгын хороотойгоо зөвшилцсөн ийм төслийг унагаж болохгүй шүү дээ. Тийм учраас энэ асуудлаар дахин санал хураалгах хүсэлтийг тавьж байна. 
Миний энэ хүсэлтийг Ц.Нямдорж гишүүний хүсэлт гэхээсээ илүү Засгийн газраас нэгдсэн байр суурьтайгаар хамтарсан Засгийн газраас нэгдсэн байр суурьтайгаар өргөн мэдүүлсэн төсөл юм шүү гэдгийг бодолцож энэ асуудлыг шийдэх хэрэгтэй. Ингэж болохгүй шүү дээ. Ирцгүй байсан. Ийм эгзэгтэй юм нь дээр ганц хоёр шүүмжлэл гараад ирэхээр ирцгүйгээр санал хурааж унагаад тэгээд улс хоорондын харилцаанд сэв суулгаж. Ийм эвгүй нөхцөл үүсгэж болохгүй гэж бодож байна. Баярлалаа. 
Н.Энхболд: - Эхлээд одоо хэлэлцэж байгаа асуудлаа дуусгачихъя. Дараа нь тэрийгээ яръя. Гишүүд ер нь танхимдаа ирмээр байна. Одоо санал хураах гэж байна. Гишүүд үгээ хэлсэн. Одоо санал хураах гэж байна. Гишүүдийг танхимд уръя. Бас саяны түрүүчийн юм шиг юм болох вий. 
Энэ Тогтвортой амьжиргаа-II төслийн санхүүжилттэй холбогдож хэлэхэд Т.Доржханд аа, Д.Хаянхярваа сайд аа, Байнгын хороон дээр саналууд ч тэр, сая энд нэгдсэн хуралдаан дээр гишүүдээс гарч байгаа саналууд ер нь хэрэгтэй зээл ээ. Авах ёстой. Одоо харин урьд нь хийж байсан ажлаасаа агуулга, чиглэлийг нь арай өөрчлөөд. Одоо өчигдөр Байнгын хороон дээр гарч байсан санал. Тухайлбал миний гаргаж байсан, гишүүдийн дэмжиж байсан хамтын хөдөлмөрийг дэмжих, хоршооллыг дэмжих. Тийм ээ. Одоо түрүүчийн хийдэг ажлаа хийлээ ч гэсэн түүнийг нэг хоёр гэр бүлд юм уу, нэг хоёр хүнд биш аль болохоор зохион байгуулалтад орсон малчдын бүлэг. За бүр илүү хариуцлагатай байя гэвэл хоршоод. Төрийн бодлого чинь хоршоодоор дамжуулж их олон зүйл хийнэ гэж том том баримт бичгүүд гарчихсан байгаа шүү дээ. Үүнтэй заавал уялдуулах хэрэгтэй. Энийг бүр одоо Их Хурлаас Засгийн газарт өгч байгаа чиглэл гэж ойлгож хэрэгжүүлэх шатандаа анхааралдаа авахыг хүсч байна. Протоколд ингэж тэмдэглүүлэхийг хүсч байна. 
Ингээд саналаа хураая. Гишүүд ирээрэй. Түрүүн уг нь санал хураахад 29 гишүүн байсан. Аль аль тал дээр нь үнэхээр хариуцлагагүй юм боллоо. Одоо нэгэнт л зүгээр санал ирчихсэн юмыг тэр худалдааны төв байгуулах гэж байгаа, бөөний төв байгуулах гэж байгаа гэж бичиж орж ирэх ямар хэрэг байна. Тэгж амьтны эгдүүг хийх хэрэг байна. Тэрнээс чинь болоод одоо бараг ажил нь эхэлчихсэн оношлогооны төв, эмнэлэг, үнэхээр хэрэгтэй юмнууд нь ингээд уначихлаа шүү дээ. Энэ бол үнэхээр хариуцлагагүй ажилласан. Зүгээр дэгийн талаас хууль хараад сууж байна. Дарга ингээд алхаа албан ёсоор цохиод тэдэн хувиар ингээд уначихлаа гээд цохичихсон юм байна. Тэгэхээр одоо дахиж санал хураах боломж байна уу, үгүй юу гэдгийг лавласан. Хуулиар бол төвөгтэй юм байна. Одоо буцаах тогтоол гаргах ёстой юм байна. 
За юу ч гэсэн одоо энэ саналаа хураая. Гишүүд танхимдаа цугларъя. Энэ Тогтвортой амьжиргаа-II төслийнхөө хэлэлцээрийн талаар санал хураая. Гишүүдийг танхимд урьж байна. 
Санал хураалаа шүү. Гишүүд анхааралтай байгаарай. Орж ирээрэй. Монгол Улсын Засгийн газар, Олон Улсын хөгжлийн ассоциаци хооронд байгуулсан “Тогтвортой амьжиргаа-II төслийн нэмэлт санхүүжилтийн хэлэлцээр”-ийг соёрхон баталъя гэж Байнгын хорооны санал гарсан байгаа. Байнгын хорооны саналаар соёрхон баталъя гэсэн санал хураалт явуулъя. 
39 гишүүн санал хураалтад оролцож, 33 гишүүн дэмжиж, 84.6 хувиар хууль соёрхон батлах хууль батлагдлаа. 

Гурав. Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээр”-ийг соёрхон батлах тухай хуулийн төсөл (үргэлжлэл)

Би бас Тамгын газраас гарц хайгаач гээд хэлчихээд байж байна. Горимоор санал хураалгаж болох уу? Тамгын газар горимын саналаар санал хураалгаад дахиад хураая гэвэл тэгээд саналыг нь дахиж хураах асуудалд оръё. Хариу хэлээч. 

Д.Насанжаргал: - Гишүүд ээ, Олон улсын гэрээ, конвенци батлахад тусгайлсан дэгээр явдаг л даа. Саяны санал хураалтаар зүгээр яг дэгээрээ явах юм бол буцаах тогтоол батлах юм үлдчихэж байгаа юм. Зүгээр дахиж санал хураалгая гэдэг энэ асуудал гарч байна. Тэгэхдээ энийг горимынх гэж үзэх үү, үгүй юу гээд. Хэрвээ горимынх гэж үзэх юм бол санал яах вэ санал хурааж болох юм. 
Н.Энхболд: - Тэр чинь нөгөө алх цохичихсоноос өмнө уг нь хийгддэг ажил л даа. Хууль зөрчсөн хэрэгт орох уу, орохгүй юу? Тамгын газар. 
Д.Насанжаргал: - Яах вэ би түрүүн хэлсэн л дээ. Дахиж санал хураалгая гэдэг горимын санал гэж үзэх үү, үгүй юу. Хэрвээ үзнэ гэх юм бол тэгээд дахиж санал хураалгах нэг боломж л гарч байгаа юм. 
Н.Энхболд: - Ирц хүрээгүй гэдэг шалтгаанаар уу? Юу гэсэн. Дахиад хэлдээ. 

Д.Насанжаргал: - Тэгэхдээ тэр үед зааланд би бас сая энд тодрууллаа л даа. Яг зааланд хичнээн хүн сууж байсан бэ гээд. Дэмжсэн 24, дэмжээгүй 26 гэж гарсан байхгүй юу. Тэгээд зааланд 29 хүн сууж байсан гэсэн ийм мэдээлэл. 
Н.Энхболд: - Ингэвэл яасан юм бэ. Тогтоолоо яагаад. Засгийн газар нэг дэхээс юм уу буцаж оруулж ирээд тэгээд эргээд ярьсан нь дээр байх аа. Энэ чинь одоо түрүүчээсээ хууль зөрчих гэж байна шүү гэж хэлээд байгаа хүмүүс байна шүү дээ. За Хууль зүйн сайдыг нэг сонсъё. 
Ц.Нямдорж: - Үгүй үгүй наана чинь 29 хүн байсан гээд хэлчихлээ шүү дээ. 39 хүн энэ зааланд чинь сууж байж өөрийнхөө биеэр санал өгнө гээд наад хуульд чинь биччихсэн байдаг юм байгаа биз дээ. 
Н.Энхболд: - Үгүй үгүй. Тийм ч юм байхгүй ээ. Тэр зүгээр. 
Ц.Нямдорж: - Ер нь тэгэх ёстой юм байгаа биз дээ. Тэр байтугай Их Хурлын гишүүн чинь үгээ хүнд дамжуулж боддог үүрэгтэй шүү дээ. Тийм болохоор горимын саналаар санал хураалгачихъя. Түрүүчийн тэр Солонгосын зээл дээр хураасан санал хураалтыг хүчингүй болгоё. Энүүгээр санал хураагаад өг. Энийг гишүүд дэмжчих юм бол тэгээд наадах чинь ердийн горимд ороод явчихна. Одоо наадах чинь Засгийн газарт буцаагаад дахиад хэлэлцэнэ гэхээр чинь төр өөрөө эвгүй байдалд орчих гээд байгаа байхгүй юу. Энд сууж байгаа бид нар бүгдээрээ л хориодхон хүн байсан гэдгийг бүгдээрээ л мэдэж байгаа шүү дээ. Хуулийн ямар ч зөрчлийн асуудал байхгүй. Би эрхээ биш наана чинь 2 жил сууж бас ийм нөхцөлд орсон үед горимын саналаар санал хураалгаж асуудлууд шийдвэрлэж байсан хүн шүү дээ. Хуулийн ямар ч зөрчлийн асуудал байхгүй. 
Би харин хууль зөрчигдөж хураагдсан санал хураалтыг хуулийн дагуу зөв болгож байгаа ирцээрээ асуудал шийд гэдэг горимын санал гаргаж байна шүү. Их Хурлын даргын үүрэг дотор Их Хурлын үйл ажиллагааг удирдахдаа хуулийн биелэлтийг хангана гэсэн заалт наад мөрдөж байгаа хууль дотор чинь байдаг юм шүү. 39-өөр санал хураах ёстой шүү. Байгаа 39-өөр. Тэгэхээр горимын саналаар санал хураалгая дарга аа. 
Н.Энхболд: - Ирцэнд орчихоод гараад явчихсан хүмүүс тэртээ тэргүй эсрэг санал өгснөөр тооцогдоод явж байгаа. Заавал 39 сууж байж санал хураах ёстой гэсэн юм бас байхгүй. Тэгж яривал бид нар дөнгөж сая хорин хэдүүлээ сууж байгаад дөнгөж сая бас нэг яг дэгийн дагуу санал хураагаад олонхи нь ингээд саналаа шийдээд явчихлаа. 
Энэ асуудлыг үнэхээр болохгүй гэдгийг бид нар бүгдээрээ мэдэж байна. Энэ хариуцлагагүй хандсан. Засгийн газарч өөрөө танилцуулахдаа хариуцлагагүй хандлаа. Гишүүд ч хариуцлагагүй хандлаа. Тэгээд танилцуулга хийхдээ бас тийм, тэртээ тэргүй орж ирээгүй байгаа юмыг нь яриад тэр нь сэдэв өгөөд тэгээд баахан улсууд ярьж байгаад бас эргүүлчихсэн байхгүй юу. 
За ингэе. Хуулиараа явъя. Засгийн газар эргээд түргэн энийгээ оруулаад ирэг. Тэгээд яаралтай дараагийн долоо хоногт энийг дахиад ярилцаад шийдэх хэрэгтэй. Би бол шийдүүлэх тал дээр нь байна. Тэгж л санал өгсөн. Хууль. Нэгэнт алх цохиод. 
Ч.Сайханбилэг: - Ингэе. Ц.Нямдорж сайд аа, хууль зөрчсөн гэж бас худлаа тайлбар хийж болохгүй. Тэр чинь дэгийнхээ хуулиар байхгүй гишүүд нь байхгүйд нь ороод явчихдаг юм чинь. Тийм юм бол байхгүй. 
Зүгээр өөр нэг арга байгаа. Р.Гончигдорж гишүүн бид нар яриад байгаа нэг арга байна. Ийм арга байна. Бид нар энэ дэгийн хууль дээр нэг асуудал байдаг байхгүй юу. Яагаад гэхээр. Нэг юмыг сонсоодох л доо гишүүд ээ. Бид нар энэ дэгийн хууль нэг зайлшгүй хийх ёстой юм гээд бид нар хийж чадахгүй яваад байгаа. Юу вэ гэхээр зэрэг асуудал нь үндсэндээ сая ингээд уначихлаа. Дараа нь тэрнийхээ дагуу бид нар нөгөө тогтоолоо баталдаг байхгүй юу. Тэр тогтоол уначихвал яах вэ гэдэг. Эсвэл нөгөө анхны үндсэн санал хураалттайгаа зөрөөд батлагдчихвал яах вэ гэдэг зохицуулалт ерөөсөө байдаггүй. Хэрвээ гишүүдийн итгэл үнэмшил ийм байгаа бол одоо нөгөө юугаа буцаая гэдэг тогтоолыгоо унагах хэрэгтэй. Тэгэх юм бол яг асуудал ямар ч шийдвэргүй үлдэх байхгүй юу. Тэр үед нь яах вэ гэдгээ ярьж байгаад ёстой нөгөө горимын саналаа ярьж байгаад үндсэн асуудал дээр дахиж санал хураах эрх нь үүсч болно. 
Ер нь тэгээд бид нар дэгийн хуулиндаа энийг өөрчлөх хэрэгтэй. Одоо бид нар зарим сүүлд орсон асуудал дээрээ үндсэн асуудлаасаа тогтоол нь өөр гарах юм бол үндсэн асуултынхаа юуг нь барьж шийдсэн ийм заалт сүүлдээ оруулаад байгаа шүү дээ. Тийм учраас бид нар дэг дээрээ ямар өөрчлөлт оруулах хэрэгтэй вэ гэвэл үндсэн асуудал нь шийдэгдвэл дагаж гардаг тогтоол нь автоматаар батлагдаж байдаг ийм дэг рүүгээ орох хэрэгтэй. Одоо яг энэ дэгийн хуулийнхаа дутууг нь энэ дээр нэг харуулж болно. Тэгэх юм бол дараа нь ёстой харин Ц.Нямдорж сайдын хэлээд байгаа шиг горимын санал ярина уу гэхээс биш одоо энэ танхимд 29 байсан, тэгсэн ингэсэн гэдэг юм бол дэндүү не серьёзный тайлбар болно. Тийм учраас одоо Их Хурлын дэд даргыг энэ зээлийн хэлэлцээрийг буцаая гэдэг тогтоолоо батлах санал хураалт явуулахыг хүсч байна. Тэгээд нэг ийм, бид нар тохиолдол гаргаж шийдэх арга л байгаа. Өөр арга байхгүй.
Н.Энхболд: - За энэ бас гарц байж болох юм. Нэгэнт зохицуулагдаагүй юм чинь бид нар тэрний дараа бол ёстой харин горимын санал гаргаад өөрсдөө ажлаа зохицуулаад явах боломж гарах байх. 
За тэгвэл анхааралтай байгаарай гишүүд ээ. За тогтоолын төсөл танилцуулъя гишүү дээ. Хуулийн төсөл буцаах тухай. Монгол Улсын Их Хурлын чуулганы хуралдааны дэгийн тухай хуулийн 29 дүгээр зүйлийн 29.5 дахь хэсгийг үндэслэн Монгол Улсын Их Хурлаас ТОГТООХ нь: 
Монгол Улсын Засгийн газраас 2012 оны 01 сарын 31-ний өдөр Улсын Их Хуралд өргөн мэдүүлсэн Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай хуулийн төслийг нэгдсэн хуралдаанд оролцсон гишүүдийн олонхи дэмжээгүй тул хууль санаачлагчид нь буцаасугай гэсэн тогтоолын төсөл байна. Энэ тогтоолын төслийг баталъя гэсэн санал хураалт явуулъя. 

2 гишүүн дэмжиж 95.2 хувиар энэ асуудлыг, тогтоол баталсангүй. 

Тэгэхээр санал хураалт нь дэмжээд тогтоолоо батлахгүй гэсэн шийдвэрүүд гарчихлаа. Яг энэ дээр тийм тохиолдолд ингэнэ тэгнэ гэсэн хуулийн зохицуулалт байхгүй. Одоогийн горимын санал, яах вэ гэдгээ Их Хурал өөрийнхөө дэгийн дагуу хэлэлцэж болно. Ц.Нямдорж сайдаас гарсан тэгвэл түрүүчийн хуулийг дэмжихгүй гэсэн дүн гарсан санал хураалтыг хүчингүй болгоё гэсэн санал гарсан. Энэ Ц.Нямдорж сайдын гаргасан саналыг, горимын саналыг дэмжье. Тийм санал хураалт явуулъя гэсэн горимын саналыг дэмжье гэсэн санал хураалт явуулж байна. 
41 гишүүн санал хураалтад орж, 31 гишүүн дэмжиж. Өөрөөр хэлбэл түрүүчийн хураасан саналыг, дүнг хүчингүй болгоё гэсэн санал хураалт явуулъя гэсэн санал дэмжигдлээ. 
Одоо түрүүчийнхээ санал хураалтын дүнг хүчингүй болгоё гэсэн санал хураалт явуулъя. Гишүүд анхааралтай байгаарай. 
41 гишүүнээс 33 дэмжиж, 80.5 хувийн саналаар түрүүчийн санал хураалтын дүнг хүчингүй болголоо. 

Тэгвэл дахин санал хураалт явуулъя. Анхааралтай байгаарай. Бүгд Найрамдах Солонгос Улсын Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын зээлийн ерөнхий хэлэлцээрийг Монгол Улсын Засгийн газрын өргөн мэдүүлснээр соёрхон баталъя гэсэн Байнгын хорооны саналаар санал хураалт явуулж байна. 
41 гишүүн санал хураалтад орж, 34 гишүүн дэмжиж хуулийг соёрхон баталлаа.

Зургаа. Монгол Улсын Засгийн газар, Азийн хөгжлийн банк хооронд байгуулсан “Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөр”-ийн санхүүжилтийн ерөнхий хэлэлцээрийг соёрхон батлах тухай хуулийн төсөл
Дараагийн асуудалдаа оръё. Монгол Улсын Засгийн газар, Азийн хөгжлийн банк хооронд байгуулсан “Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөр”-ийн санхүүжилтийн ерөнхий хэлэлцээрийг соёрхон батлах тухай хуулийн төслийг хэлэлцэж эхэлье. Хууль санаачлагчийн илтгэлийг Сангийн сайд Д.Хаянхярваа танилцуулна. 
Д.Хаянхярваа: - Улсын Их Хурлын дарга, эрхэм гишүүд ээ, 

Азийн авто замын сүлжээнд холбогдсон автозамыг барьж сайжруулах талаар Монгол Улсын Засгийн газар үе шаттай арга хэмжээ авч хэрэгжүүлж байгаа билээ. Тухайлбал, Бүгд Найрамдах Хятад Улсын 300.0 сая ам.долларын хөнгөлөлттэй зээлийн хөрөнгөөр Ховд, Манхан чиглэлийн 85.3 км, Өлгий-Хашаатын даваа чиглэлийн 60 км автозам, Азийн хөгжлийн банкны 37.6 сая ам.долларын буцалтгүй тусламжийн хөрөнгөөр Ховд аймгийн Алтай сумын нутаг дахь Тэмээнхүзүү-Бага-Улаандаваа чиглэлийн 110.8 км автозамын барилгын ажлууд тус тус хийгдэж байна. Мөн төсвийн хөрөнгө оруулалтаар Ховдын Ярантын боомтоос Тэмээнхүзүү чиглэлд 65 км, Ховдын Булган сумаас Алтай сумын чиглэлд 60 км, Өлгийгөөс Улаанбайшинтын чиглэлд 40 км авто зам тавьж байна. 
Баруун бүсийн босоо тэнхлэгийн авто замыг барьж дуусгах зорилгоор Азийн хөгжлийн банкны олон үе шатат санхүүжилтээр баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөрийг хэрэгжүүлэхээр төлөвлөөд байна. Үе шатат санхүүжилтэд эх үүсвэрээс хамаарч зээлийн нөхцөлүүд харилцан адилгүй байх байх Азийн хөгжлийн банкны хөнгөлөлттэй зээлийн эх үүсвэрээр санхүүжих бол Азийн хөгжлийн банкны журмын дагуу зээлийн төсөл нь 32 жилийн хугацаатай, үүнээс үндсэн төлбөрөөс чөлөөлөгдөх эхний 8 жилд 1 хувь, үлдсэн хугацаанд жилийн 1.5 хувийн хүүгийн нөхцөлтэй байна. Харин Азийн хөгжлийн банкны энгийн эх үүсвэр буюу арилжааны зээлийн эх үүсвэрээс санхүүжигдэх бол зээлийн төсөл нь 20 жилийн хугацаатай, үүнээс 4 жил үндсэн төлбөрөөс чөлөөлөгдөж зээлийн хүү нь Лондонгийн бирж хоорондын зах зээлийн хүү дээр 0.1 хувь шимтгэл болон хөрөнгийн нөөцийг баталгаажуулсан хураамж 0.75 хувийг нэмсэнтэй тэнцүү байна. 
Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөрийг 2012-2020 оны хооронд Азийн хөгжлийн банкны 170.0 сая ам.доллар, Монгол Улсын Засгийн газрын 92.0 сая ам.долларын хөрөнгөөр 3 үе шаттайгаар хэрэгжүүлнэ. Хөтөлбөрийн хүрээнд нийт 293 км хатуу хучилттай авто замын барилгын ажил бүрэн тоноглогдсон засвар арчлалтын 3 төв, 34.9 км орон нутгийн зам, 3 гүүр барилгын ажил салбарын чадавхийг бэхжүүлэх институцийг сайжруулах ажлууд тус тус хийгдэх юм. 
Монгол Улсын Засгийн газрын 2011 оны 10 дугаар сарын 26-ны өдрийн хуралдаан, Улсын Их Хурлын Төсвийн байнгын хорооны 11 дүгээр сарын 22-ны өдрийн хуралдаанаар баруун бүсийн босоо тэнхлэгийн авто замыг хөгжүүлэх, хөрөнгө оруулалтын хөтөлбөрийн санхүүжилтийн ерөнхий хэлэлцээрийн төслийг тус тус хэлэлцэн дэмжиж Монгол Улсын Ерөнхий сайдын 2011 оны 11 дүгээр сарын 24-ний өдрийн 85 дугаар захирамжийн дагуу 12 дугаар сарын 01-ний өдөр санхүүжилтийн ерөнхий хэлэлцээрт гарын үсэг зураад байна. 

Эрхэм гишүүд ээ, 

Санхүүжилтийн ерөнхий хэлэлцээрийг соёрхон батлуулах тухай хуулийн төслийг Улсын Их Хурлын 2012 оны 02 дугаар сарын 07-ны өдрийн Аюулгүй байдал, гадаад бодлогын байнгын хорооны хуралдаанаар хэлэлцүүлэн шийдвэрлүүлсэн тул хуулийн төслийг соёрхон баталж өгнө үү. 
Анхаарал тавьсанд баярлалаа. 

Н.Энхболд: - Д.Хаянхярваа сайдад баярлалаа. Аюулгүй байдал, гадаад бодлогын байнгын хорооны санал дүгнэлт гарсан байгаа. О.Чулуунбат гишүүн танилцуулна. Таныг индэрт урьж байна. 
Өнөөдөр Төрийн ордон, чуулганы нэгдсэн хуралдааны ажилтай С.Оюун гишүүний урилгаар Хөгжлийн бэрхшээлтэй хүүхдүүдийн эцэг, эхчүүд ирж танилцаж байна. Мөн Ц.Шинэбаяр гишүүний урилгаар Дорнод аймгийн иргэдийн төлөөлөгчид ирж танилцсан. Ингээд та бүхэнд гишүүдийнхээ нэрийн өмнөөс аз жаргал, хамгийн сайн сайхан бүхнийг хүсэн ерөөе. 
О.Чулуунбат: - Улсын Их Хурлын дарга, эрхэм гишүүд ээ, 
Аюулгүй байдал, гадаад бодлогын байнгын хорооны 2011 оны 11 дүгээр сарын 23-ны өдрийн хуралдаанаар урьдчилан зөвшилцсөн Монгол Улсын Засгийн газар, Азийн хөгжлийн банк хооронд байгуулсан Баруун бүсийн босоо тэнхлэгийн автозамыг хөгжүүлэх хөрөнгө оруулалтын хөтөлбөрийн санхүүжилтийн ерөнхий хэлэлцээрийг соёрхон батлах тухай хуулийн төслийг Монгол Улсын Засгийн газраас 2012 оны 01 дүгээр сарын 31-ний өдөр Улсын Их Хурал өргөн мэдүүлснийг Аюулгүй байдал, гадаад бодлогын байнгын хороо 2012 оны 02 дугаар сарын 07-ний өдрийн хуралдаанаараа хэлэлцлээ. 

Монгол Улсын Засгийн газар, Азийн хөгжлийн банк хооронд байгуулсан Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөрийн санхүүжилтийн ерөнхий хэлэлцээрийг соёрхон батлах тухай хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзсэн болно. 

Улсын Их Хурлын эрхэм гишүүд ээ, 

Соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн уг хуулийн төслийг баталж өгөхийг та бүхнээс хүсье. 

Анхаарал тавьсанд баярлалаа. 

Н.Энхболд: - О.Чулуунбат гишүүд баярлалаа. Хууль санаачлагчийн илтгэл, Байнгын хорооны санал, дүгнэлтээс асуух зүйл байна уу? Алга байна. Ц.Цэнгэл гишүүн асууя гэж байгаа юм байна. 
Ц.Цэнгэл: - Энэ зээлийн асуудал бол их зүйтэй асуудалд л даа. Энийг дэмжиж байгаа юм. Цаашид Азийн хөгжлийн банкнаас босоо, хэвтээ тэнхлэгийн энэ зам дээр зээлийн хөрөнгө өгөх үү? Энэ дээр одоо Зам тээврийн газраас, Зам тээвэр, барилга, хот байгуулалтын яамнаас ямархуу бодлого барьж байгаа юм бэ? Нэгдүгээрт. 
Хоёрдугаарт, за энэтэй холбоогүй асуудал. Гэхдээ энэ Хөгжлийн банкинд санхүүжигдэх замын зургууд хэр явагдаж байгаа юм бэ? Зургийн ажлыг одоо өнөөдөр хийгээгүй юм чинь энэ 4 сараас эхлээд манай байгалийн юунаас хамаараад жинхэнэ инженерийн шугам сүлжээ барих асуудал эхэлдэг. Тэгээд зураггүй үед энэ бэлэн биш юм чинь энэ зам барилгын ажил ер нь эхлэх нь хойшлогдоод энэ онд юм баригдахгүй болох гээд байна шүү дээ. Энэ дээр ямар бодлого барьж байгаа юм бэ гэсэн ийм хоёр асуудал байна. 
Н.Энхболд: - Т.Доржханд хариулах уу? Гантөмөр дараа нь нэмэх юм байвал бэлтгэж байгаарай. Ажлын хэсэг Т.Доржханд, Б.Энхтөр Авто замын газрын дарга, Х.Гантөмөр Зам тээвэр, барилга, хот байгуулалтын яамны газрын орлогч дарга ийм улсууд орж байгаа. 
Т.Доржханд: - Ц.Цэнгэл гишүүний асуултад хариулъя. Азийн хөгжлийн банктай бид нар хоёр гурван салбар дээр маш их нягт хамтарч ажиллаж байгаа. Боловсрол, эрүүл мэнд. Энэ дотроо дэд бүтцийн салбарт энэ зам тээврийн чиглэлээр нэлээд их ажлууд хийгээд явж байгаа. Одоогийн энэ оруулж ирж байгаа ерөнхий хэлэлцээр бол олон үе шаттайгаар цаашид тухайн үед нь зохицуулалтуудыг нь хийгээд энэ замын томоохон төслүүдийг санхүүжүүлье гэсэн ийм тохиролцооны бичиг баримтууд байгаа. Цаашдаа бид энэ босоо тэнхлэгийн олон улсуудад зам гэж нэрлэгддэг хоёр улсыг холбосон замууд, төмөр зам, мөн худалдааны ложистикийн төвүүдийг барих чиглэлээр төслүүдийг урьдчилсан байдлаар ярилцаад явж байгаа. Тэгэхээр цаашдын санхүүжилт гэдэг бол бид энэ холбоосууд дээр, зам дээр, төмөр зам дээр түлхүү Азийн хөгжлийн банкнаас санхүүжилтийг хийнэ гэсэн ийм чиглэлээр ажиллаж байгаа. 
Н.Энхболд: - Б.Энхтөр, Х.Гантөмөр нэмэх зүйлүүд байвал. За Б.Энхтөр дарга. 

Б.Энхтөр: - Б.Энхтөр Авто замын газрын дарга. Хөгжлийн банкаар 4 мянган км замын зураг хийлгэхээр одоо ярилцаад, тохироод, Засгийн газрын тогтоол гараад ингээд шийдэгдчихсэн байгаа юм. Тэр зургийг бол мөн шууд гэрээгээр хийхээр одоо манай яамнаас тодорхой хэмжээгээр компаниудыг шалгаруулаад ингээд өгчихсөн байгаа. Энэ хөрөнгийн асуудал одоо жил хүлээгдэж байгаа юм. Бас яг Ц.Цэнгэл гишүүний хэлдэг үнэн л дээ. Одоо бол тодорхой хэмжээгээр тэрнээс ач холбогдол өгөөд эхэнд нь хийгдэх замууд дээр хөрөнгө гаргая гэсэн юм Хөгжлийн банктай ярьж байгаа. Бас одоо шийдэгдэх байх гэж ингэж найдаж байна. 
Ц.Цэнгэл гишүүн асуулттай холбогдуулаад тэр Хангайн босоо тэнхлэгийн, Булган, Намнан-Уул, Дашинчилэн чиглэлийн замын зураг бол энэ жилийн төсвийн хөрөнгө дээр тавигдсан учраас энэ чиглэлийн 268 км замын зургийн тендерыг удахгүй зарлана. Энэ жил одоо энэ хавар хийгдэнэ. 
Н.Энхболд: - Гишүүд асуулт тавьж, хариулт авлаа. Одоо илтгэл, санал дүгнэлттэй холбогдуулж үг хэлэх гишүүн. За Д.Оюунхорол гишүүн үг хэлье гэж байна. Гишүүд танхимдаа ирээрэй. Санал хураах гэж байна шүү. 
Д.Оюунхорол: - Баярлалаа. Би энэ төслийг дэмжиж байгаа юм. Хамтран ажиллах, гэрээг соёрхон батлахыг. Тэр тусмаа энэ баруун аймаг руу явж байгаа замын маршрут бол Завхан аймгийн Цэцүүхээс эхлээд ер нь явахгүй зогсчихсон. Тэгээд өмнөх одоо хуралдаануудаар Цэцүүх-Тосонцэнгэлийн хоорондох 87 км авто зам, Тосонцэнгэлээс Завхан аймаг хүртэлх 187 км авто замыг барих хөрөнгийн эх үүсвэрийг шийдвэрлэчихнэ. Энэ бол ингээд тендер нь зарлагдаад ажил нь эхэлнэ гэсэн. Одоо болтол нэг километр тавигдаагүй байгаа учраас энэ ажлыг одоо энэ төслийн хүрээнд эхлүүлэх ажлыг шийдвэрлэх боломж бололцоогоор хангаж өгөөчээ. Үнэхээр одоо баруун аймаг руу явж байгаа мянган километр, хамгийн захын сум одоо баруун аймаг руу явж байгаа аймгууд 2 мянган километр одоо ийм бартаатай замаар яваад байгаа учраас энэ асуудалд онцгой анхаарлаа хандуулж, замыг бол хоёр талаас нь эхлүүлж өгөөчээ. Цэцүүх-Тосонцэнгэл хүртэлх замыг нэг компаниар эхлүүлээд, цаашаа явж байгаа замыг нь Тэлмэнээс цааш нь нэг компани ордог юм уу ийм байдлаар эхлүүлэх ажлыг шийдвэрлэж өгөөчээ гэсэн тийм саналтай. Энэ бол үнэхээр одоо баруун аймгийнхний ард түмний том хүсэлт, хүлээлт, хүсэл мөрөөдөл байна. Дэд бүтцийн асуудал шийдэгдэх юм бол ядаж ард түмний амьжиргаанд нэмэр болж бас нэг эндээс явах тээврийн зардал, бензин шатахууных нь зардал, машин тэрэг нь эвдрээд байгаа энэ асуудлууд нь бас багасна гэж үздэг. Тийм учраас энэ замын асуудал дээр онцгой анхаарч өгөөчээ. Энэ бол нийтийн эрх ашгийг хангах хамгийн том төсөл. Тэгэхээр таныг энэ асуудалд онцгой анхаарлаа хандуулж өгөөчээ. Шинэ очсон сайд ч гэсэн энэ асуудал дээр бас онцгой анхаарлаа хандуулах байх гэж бодож байгаа юм. Баярлалаа. 
Н.Энхболд: - За баярлалаа. Саналаа хураая. Гишүүд ээ, байраа эзлээрэй. Монгол Улсын Засгийн газар, Азийн хөгжлийн банк хооронд байгуулсан баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөрийн санхүүжилтийн ерөнхий хэлэлцээрийг соёрхон батлах тухай хуулийн төслийг баталъя гэсэн Байнгын хорооны саналаар санал хураалт явуулж байна. 
Санал хураалтад 44 гишүүн оролцож, 31 дэмжиж, 70.5 хувиар энэ хууль батлагдлаа. 

Гишүүд ээ, цагаа сунгаад ганц конвенцийн асуудал байгаа. Тэрийг шийдчихье. Тэгэх үү. За тэгье. За цагаа сунгаад энэ асуудлаа ярьчихъя. 
Долоо. “Азид хамтран ажиллах, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенц”-ийг соёрхон батлах тухай хуулийн төсөл
Азид хамтран ажиллах, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенц”-ийг соёрхон батлах тухай хуулийн төслийг хэлэлцэж эхэлье. Хууль санаачлагчийн илтгэлийг Д.Хаянхярваа сайд танилцуулчихъя. 

Д.Хаянхярваа: - Улсын Хурлын дэд дарга, эрхэм гишүүд ээ, 

Монгол Улсад Азид хамтран ажиллаж, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенцид нэгдэн орохоор ажиллаж байгаа билээ. 
Тус конвенцид гарын үсэг зурах асуудлыг Засгийн газрын 2011 оны 5 дугаар сарын 18-ны хуралдаан болон Улсын Их Хурлын холбогдох Байнгын хороотой зөвшилцөөд гарын үсэг зурах нь зүйтэй гэж шийдвэрлэсэн. Үүний дагуу Монгол Улсаас Казахстан Улсад суугаад Онц бөгөөд Бүрэн эрхт Элчин сайд, Монгол Улсыг төлөөлөн 2011 оны 9 дүгээр сарын 7-ны өдөр тус конвенцид гарын үсэг зурсан. Энэхүү конвенцийн дагуу Нарийн бичгийн даргын газар болон түүний ажилтан, бага хурлын хүрээнд зохион байгуулагдах арга хэмжээнд оролцох гишүүн улсын төлөөлөгч нарт НҮБ-ын төрөлжсөн байгууллагын эрх ямба, дархан эрхийн тухай конвенциор олгогддогтой нэгэн адил эрх ямба, дархан эрхийг эдлүүлэх юм. 
Өнөөдрийн тус конвенцид Азербайжан, Израиль, Иран, Казахстан, Хятад, Өмнөд Солонгос, Киргизстан, ОХУ, Палестин, Тажикистан, Тайланд, Түрк зэрэг 12 улс орон, улс гарын үсэг зураад байна. Конвенцийн 9 дүгээр зүйлийн 2-т уг конвенцийг 14 дэх улс соёрхон баталсан өдрөөс 30 хоногийн дараа хүчин төгөлдөр болохоор заасан. 

Энэхүү конвенци нь Монгол Улсын Олон улсын гэрээний тухай хуульд заасны дагуу заавал соёрхон батлагдах баримт бичиг юм. Соёрхон батлах тухай хуулийн төслийг 2012 оны 2 дугаар сарын 7-ны өдрийн Аюулгүй байдал, гадаад бодлогын байнгын хороогоор хэлэлцүүлсэн бөгөөд Улсын Их Хурлын нэгдсэн чуулганд өргөн мэдүүлэхээр шийдвэрлэсэн болно. Иймд асуудлыг хэлэлцэж зохих шийдвэр гаргаж өгөхийг хүсье. 

Анхаарал тавьсанд баярлалаа. 

Н.Энхболд: - За баярлалаа. Байнгын хорооны санал, дүгнэлт гарсан байгаа. Аюулгүй байдал, гадаад бодлогын хорооны санал, дүгнэлтийг О.Чулуунбат гишүүн танилцуулна. Индэрт уръя. 
О.Чулуунбат: - Улсын Их Хурлын дарга, эрхэм гишүүд ээ, 

Цаг хэмнэх учраас би бүр ахиж давтаж уншаад яах вэ. Энэ хуулийг төслийг Засгийн газар 2 сарын 1-ний өдөр өргөн мэдүүлсэн. 2 сарын 7-ны өдрөөр Байнгын хороогоор хуралдуулж хэлэлцүүлсэн. Тэгээд хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзсэн байгаа. Тийм учраас та бүхэн уг асуудлыг, Байнгын хорооноос гаргасан санал, дүгнэлтийг хэлэлцээд баталж өгөхийг хүсье. Баярлалаа. 
Н.Энхболд: - О.Чулуунбат гишүүнд баярлалаа.  Асуух гишүүн байна уу? Дүгнэлт, илтгэлтэй холбогдуулж. Алга байна. Үг хэлэх гишүүн байна уу? Үг хэлэх гишүүн алга байна. За тэгвэл санал хураалт явуулъя. 
Азид хамтран ажиллах, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенци”-ийг соёрхон батлах тухай хуулийг баталъя гэсэн Байнгын хорооны саналаар санал хураалт явуулъя. 

42 гишүүн санал хураалтад орж, 36 гишүүн дэмжиж, 85.7 хувиар энэ хууль батлагдлаа. 

Гишүүд ээ, одоо энэ саяны батлагдсан хуулиудынхаа эцсийн найруулгыг сонсчихъё. Эдийн засгийн хөгжлийн хамтын ажиллагааны сангаас 2011-2015 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон баталсан хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Монгол Улсын Засгийн газар, Олон Улсын хөгжлийн ассоциаци хооронд байгуулсан Тогтвортой амьжиргаа-II төслийн нэмэлт санхүүжилтийн хэлэлцээрийг соёрхон баталсан хуулийн эцсийн найруулга дээр саналтай гишүүн байна уу? Алга байна. 
Монгол Улсын Засгийн газар, Азийн хөгжлийн банк хооронд байгуулсан Баруун бүсийн босоо тэнхлэгийн авто замыг хөгжүүлэх хөрөнгө оруулалтын хөтөлбөрийн санхүүжилтийн ерөнхий хэлэлцээрийг соёрхон батлах хуулийн эцсийн найруулга. Санал байна уу? Алга байна. 
Азид хамтран ажиллах, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенцийг соёрхон батлах хуулийн эцсийн найруулга. Саналтай гишүүн алга байна. Эцсийн найруулга сонслоо. Гишүүддээ баярлалаа. Үдээс өмнөх хуралдаан завсарлалаа. Үдээс хойш Байнгын хороод хуваарийн дагуу хуралдана. Гишүүд ирцээ бүрдүүлж, Байнгын хорооны хуралд идэвхтэй оролцохыг анхааруулж байна. 
 
Хуралдаан 13 цаг 10 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч

